
C O N G R E G A T I O GENERALIS XX 

16 novembris 1962 

Exc.mus P. D. PERICLES FELICI, secretarius generahs: 
Praeest hodiernae congregationi generali em.mus ac rev.mus D. 

card. Achilles Liénart, ep. Insulensis. 
Audiant omnes! Durante hac congregatione generali distribuentur 

Patribus primae emendationes circa constitutionem de sacra Liturgia. 
Respiciunt prooemium. Suffragatio circa quattuor puncta huius prooemii 
fiet crastina die. 

Circa principia generalia constitutionis de fontibus revelationis loqui 
postulaverunt hac die: 

Em.mi ac rev .mi D D . cardd.: Eugenius Tisserant, decanus; Em­
manuel Goncalves Cerejeira, patr. Lisbonensis in Lusitania; Iacobus de 
Barros Cámara, arch. Fluminis Ianuarii in Brasilia; Iacobus Mclntyre, 
arch. S. Mariae Angelorum in Statibus Foederatis Americae Septemtrio-
nalis; Rufinus Santos, arch. Manilensis in Insulis Philippinis; Radulfus 
Silva, arch. S. Iacobi in Chile; Michael Browne; exc.mi DD. Arman-
dus Fares, arch. Catacensis in Italia; Alfredus Bengsch, arch.-ep. Bero-
linensis in Germania; Arturus Tabera, ep. Albacetensis in Hispania; 
Ioseph Reuss, ep. Moguntinus in Germania; Ioseph Gargitter, ep. Bri-
xiensis in Italia; Simon Hoa Hien, ep. Dalatensis in Vietnam; Ioseph 
Battaglia, ep. Faventinus in Italia; Aemilius Guerry, arch. Cameracen-
sis in Gallia; Iesus Clemens Alba, ep. Tehuantepecensis in Mexico; Chri-
stophorus Butler, sup. gen. Congregationis Anglicae O.S.B. ; Paulus 
Schmitt, ep. Metensis in Gallia; Paulus Butorac, ep. Ragusinus in Iugo-
slavia; Franciscus Simons, ep. Indorensis in India; Andreas Charue, 
ep. Namurcensis in Belgio; Hermenegildus Florit, arch. Florentinus in 
Italia; Ioannes Zoa, arch. Yaundensis in Cameroun; Mauritius Pour-
chet, ep. S. Flori in Gallia; Hyacinthus Argaya, ep. Mindoniensis in 
Hispania; Aegidius Barthe, ep. Foroiuliensis in Gallia; Petrus Martin, 
vie. ap. Novae Caledoniae; Aloisius Henriquez, aux. Caracensis in 
Venetiola; David de Sousa, ep. Funchalensis in Lusitania; Gabriel 
Garrone, arch. Tolosanus in Gallia; Conradus Mingo, arch. Montis Re-
galis in Italia; Ioseph Ruotolo, ep. Uxentinus in Italia; Vincentius En-

rique Tarancón, ep. Celsonensis in Hispania; Alaphridus Ancel, ep. tit. 
Myrinensis in Gallia. 

Praeses: Venerabiles Fratres et Patres, nemo est in coetu nostro qui 
non sentit quanti maximi momenti est disceptatio de fonte revelationis et 
de schematibus doctrinalibus. Ideo convenit ut omnium sententias au-
diamus, etsi diversas. Fraterno animo et in mente meditemur coram 
Domino. 

1 

EM.MUS P. D . EUGENIUS CARD. T I S S E R A N T 

Venerabiles Patres, Observatores dilecti, 

Patres conciliares quídam observaverunt tenorem polemicum sche-
matis, quod suspicionem adiungit ad exegetas huius temporis, id est, 
eos qui scripserunt post publicationem litterarum encyclicarum Divino 
a fiante Spiritu et epistolae ad card. Caelestinum Suhard, diei 16 mensis 
ianuarii, anni 1948 . 

Liceat mihi, qui praeses Pontificiae Commissionis pro Studiis Bibli-
cis eram, quaedam vobis dicere de origine amborum documentorum. Ea 
voluit ipse Pontifex, qui difficilem exegetarum catholicorum positionem 
bene noscebat e commentariis periodicis. Multa enim ex eis legerat cum 
Nuntius Apostolicus in Germania esset. Elegit ergo duos óptimos exege­
tas, qui etiam solida theologica doctrina pollebant, et constanter eorum 
laborem observavit. 

Epistolae ad card. Suhard origo fuit epístola ad Pontificem directe 
missa a professore, a Sanctitate Sua bene noto. Poterat Pius X I I non 
responderé, vel responderé per epistolam reservatam. Sed voluit ut om­
nibus exegetis principia darentur de interpretatione primorum undecim 
capitum libri Geneseos. 

Per últimos annos exegesis catholica magnos progressus fecit. Rogo 
vos, Patres, ne cassum faciatis laborem Pontificis felicissimae recordatio­
n s Pii X I I , adprobando schema nobis praesentatum sicuti est. Dixi. 

2 

EM.MUS P. D . EMMANUEL CARD. GONCALVES C E R E J E I R A 
Patriarcha Lisbonensis 

Em.me Praeses, venerabiles Fratres, 

Sentio pauca verba in genere, de schemate proposito, meum esse 
dicere. 

Multa, optima et opportuna, iam dicta sunt, turn quoad necessitatem 
affirmationis clarae, praecisae, gravis de doctrina catholica; turn quoad 
convenientiam huius declarationis congruendae menti pastorali et oecu-
menicae huius Concilii, atque opportunitati. Meo humili iudicio, decla-
rationes quoad convenientiam ab schema post tot tantosque labores ab 
insignibus theologis per actos non abhorrent} Exigunt, certe, eius reco-
gnitionem, ita ut melius ad fines Concilii aptetur. Etenim mihi liceat, ut 
nescius loquor, affirmare omnem actionem seu effectum pastoralem, nec-
non omnem conatum ac expectationem oecumenicam in alio fundamento 
solidan non posse nisi in fundamento veritatis. Offenderemus (ad fratres 
nostros observatores, hie cita tos, humili ter animum intendimus), offen­
deremus quos sincere viam salutis quaerunt (« Ego sum via », dixit Di-
vinus Magister) si cogitamus pactum super ambiguis verbis iniri posse .. . 2 

minuentes veritatis integritatem. Et nosmetipsos falleremus, si putare-
mus finem pastoralem consequi sine professione integrae veritatis divi-
nae. Sine ea, unió non esset, sed confusio. Si Iesum Christum non prae-
dicamus, nihil amplius ad praedicandum habemus. Oblivisci non debe-
mus mundum magno discrimine doctrinae et moralitatis vergi. 

En ratio qua cogito possibile esse conciliare desideria iam hie pro-
lata, accipientibus nobis schema propositum tamquam basim discepta-
tionis, ut in fine, repetens recentissima verba Beatissimi Patris, resultet: 
« Quaedam institutio, quoddam incitamentum, quaedam exaltatio Christi 
in semetipso, in eius gratia ac in eius actione ». 

Amplius debeo meam dolorosam observationem patefacere. Quo-
modo potest praevie cognosci, necnon in ephemeridibus publicari argu-
mentum nostrarum disceptationum a personis et organis extra-conci-
liaribus? 

Necesse non est insistere in periculo immutandi in processum divul-
gationis quod animo tranquillo peragi deberet, in studio, in meditatione, 
ac .. . 3 in oratione. 

In fine peto, humiliter dico, peto} ut omnibus, quocumque titulo 

laborious Concilii adstrictis, Patribus, peritis, theologis, obligatio sigilli 
servandi recordetur... 5 Dixi. 

In textu scripto tradito: 1 non abhorrent, post tot tantosque labores ab insi-
gnibus theologis peractos. 2 occultantes vel. 3 máxime. 4 rogationem 
em.mi card. Suenens repeto, ut nomina Patrum in Concilio loquentium non publi-
centur. Et addo. 5 et ita in pace animique serenitate laborare possimus. 

3 

EM.MUS P. D . IACOBUS CARD. D E BARROS CÁMARA 

Arcbiepiscopus S. Sebastiani Fluminis lanuarii 

Venerabiles Patres, 

Schema constitutionis dogmaticae et de ordine morali eorumdemque 
consequentiis est tam magni momenti, quod nemo non videat omnino 
non posse perlustrari, nisi animo cauto, attento, et meticuloso. 

Accuratius considerare debemus gravitatem rei tanti ponder is,1 quia 
demum ab ea pendet salus animarum pretiosissimi sanguinis Domini 
nostri Iesu Christi efTusione redemptarum. Nescio utrum facultas nobis 
tribuatur reiiciendi simpliciter schema, nisi prius examinetur et discu-
tiatur. Sed etiam si hoc nobis fas est, quisnam potest affirmare aliud 
schema perfectius esse? 

Si unum examinare debemus, et revera debemus2 cur non illud quod 
officialiter nobis traditum est? Simpliciter illi valedicere, facile est, sed 
non conveniens dignitati tam honorabilis coetus episcoporum. 

Si propositio mea ad tuendum schema placeat necne, hoc videndum 
erit, suffragium a plenario exquirendo. 

Ius est em.mi praesidis, ne inaniter procedamus, proponere ut unus-
quisque palam se manifestet circa rem tanti ponderis* 

In omni casu, persuasus sum de necessitate amplectendi omnia quae 
nudiustertius nobis egregie proposuit em.mus card. Suenens, ne tempus 
inutiliter teramus. 

Parcite mihi, si alicui displicent ea quae dixi, sed dixi *\ 

In textu scripto tradito: 1 momenti. 2 deest. 3 momenti. 4 deest. 
Animadversiones additae: 
... Ne multa a meipso proferam, verba S. Pauli ad Galatas meminisse prae-

fero: « Licet nos aut ángelus de cáelo evangelizet vobis praeterquam quod evan-
gelizavimus vobis, anathema sit » {Gal. 1 , 8 ) . Evidenter nemini diploma dare volo, 
nec valeo, haereseos. Certe nullus Patrum Conciliarium erit qui aliquomodo doc-

trinam fidei vel morum immutare vellet. De hoc revera non dubito, ñeque de bona 
intentione. De hoc non fit quaestio. Sed de modo agendi in Concilio. Si in re litúr­
gica tot tempus consumpsimus (quod fortasse dolendum est) , quomodo circa res 
ad fidem et mores pertinentes, pro sua magnitudine et consequentiis ad necessarios 
labores tempus non impendamus? Cur praecise hic, quando de fontibus revelatio­
nis agere debemus, celeriter curramus? Nonne hic praesertim sunt fundamenta 
quae offerre valemus fratribus nostris separatis, qui tam digne et religiose in hac 
aula se gerunt? Numquid poterunt illi iudicium formare circa doctrinam catho-
licam, quin audiant discussiones sicut audierunt de liturgia? Numquid in tractan-
dam S. Scripturam, forse rationibus secundariis inniti, leviter procedendum erit? 

Immo nescio utrum facultas nobis tribuatur simpliciter reiciendi schema, nisi 
prius illud examinemus, vid. schema officiale, a viris peritis et conspicuis con-
fectum. 

Illa simpliciter valedicere, nonne fortasse in dedecore commissionibus theolo­
gicae simul ac centrali verteretur? 

Insuper, quando episcopi consecrati sumus, iusiurandum dedimus ne malum 
diceremus bonum, ñeque falsum verum. Sed etiam hac in aula conciliari, initio 
laborum nostrorum, immediate postquam Ss. Pater noster amantissimus Ioan-
nes XXII I professionem fidei protulit, omnes nos, iisdem verbis, praeterquam ea 
de obedientia Romano Pontifici, eandem professionem fidei edidimus, etiam quoad 
sacrarum Scripturarum interpretationem secundum sensum SS. Patrum et quoad 
servandam integram doctrinam Ecclesiae. Quomodo omnia haec adimplebimus, 
quin schema profundius examinemus et discutiamus? 

Nunc aliter procedendo, cum ad dioeceses nostras redeamus, ovile nostrum 
salutare poterimus his verbis Apostoli: pro animabus vestris impendar et superim-
pendar? 

Demum, quia propositio mea non est de abrogando schemate, sed e contra de 
illo tuendo, ius erit em.mi praesidis, ni fallor, suffragium petere a plenario, et 
eidem praebere occasionem se manifestandi. 

Quare humillime rogare audeam, salvo meliore iudicio, votum a congregatione 
generali exquirere. 

Parcite mihi quae amore Ecclesiae et animarum dixi. 
Episcopi brasiliani, qui numerosi fuerunt heri (die 16 nov. 62) sessione in 

Villa Domus Mariae nuncupata, me rogaverunt unanimiter ut nomine eorum haec 
secretariatui generali praesentarem: 

1. Quamprimo suffragium petere a Patribus in congregatione generali coadu-
natis, utrum velint examinare schema officiale de S. Theologia necne. Et quidem 
immediate. Ratio est: progredi debemus in laboribus Concilii quin semper audire 
debeamus opiniones particulares, iam notas et repetitas. 

2. Adoptandum est quod ab em.mo card. Suenens die 14 huius mensis propo-
situm est quoad methodum procedendi in Concilio hoc. 

4 

EM.MUS P. D . IACOBUS CARD. M C I N T Y R E 

Archiepiscopus Angelorum in California 

Em.mi, exc.mi, venerabiles Patres, 

Schema nobis propositum, etiam si emendandum sit, compendiosam 
et claram confirmationem, in sua substantia, offert doctrinae catholicae, 
quae nostris hisce diebus máxime opportuna, immo necessaria, videtur. 

Aetate nostra theoriae ac investigationes, quae scientifica methodo 
fundatae praesumuntur, in seminariis et scholis catholicis libere et fa­
cile docentur, atque populo christiano scriptis et praedicatione traduntur, 
quae tamen ab Ecclesiae Magisterio adhuc approbatae non sunt, et ni-
miam animorum confusionem et dubitationes ingenerant. Turn clerus turn 
fideles nostri ab hoc sollemnissimo Ecclesiae conventu directiones et 
clarificationes expectant. 

Nimis dictum est de pastorali huius Concilii. Sed exigentia pastora­
lis praecipua in hoc revera consistit, ut clare et indubitanter doctrina 
catholica fidelibus nostris et máxime iuventuti praebeatur. Si quae pro­
fundáis ac pressius examinanda et expendenda sunt, hoc nunc fiat, etiam 
dico hoc nunc fiat.1 Ad hoc, enim, Concilium convocatum est. 

Schema nobis propositum multa continet quae hodie conflrmatione 
et clarificatione indigent, sicut quae respiciunt relationem inter Tradi-
tionem et Sacram Scripturam, inspirationem et historicitatem Bibliorum 
Sacrorum, auctores librorum Novi Testamenti. Contributionem perito-
rum Sacrae Theologiae, Sacrae Scripturae, historiae ecclesiasticae, archeo-
logiae, et rerum etiam scientificarum, nobis parvipendere non licet. Sed 
aliqui periti, qui hodie contendunt novam nobis quandam theologiam 
off erre, a doctrinis, quaeso, facile ne discedant quas Patres et doctores 
Ecclesiae, necnon Romani Pontifices per 20 fere saecula nobis tradide-
runt et populus catholicus acceptas habuit. Nos Concilii Patres, quibus 
oves pascendi a Domino Iesu Christo cum Petro et sub Petro munus 
commissum est, responsabilitatem nostram agnoscamus, et inter varias 
et aliquando oppositas peritorum interpretationes, quae haud raro ve-
stem Ecclesiae inconsutilem iterum scindere conantur, viam veritatis 
et salutis clero et populo christiano tute et indubitanter ostendamus. 

Erga fratres vero christianos, qui nobis in plena fidei vel oboedientiae 
unitate coniuncti non sunt, magna semper caritate agamus, sed etiam 
obiectivam et genuinam doctrinam quam Ecclesia catholica semper te-
nuit, sine incertitudine, sine ambiguitate exhibeamus, scientes illos inter 

se in multis non convenire, nec illos omnia nova accipere quae a quibus-
dam modernis theologis catholicis docentur. 

Ecclesiae aedificium, quod nobis a Patribus nostris, turn spirituali-
bus turn temporalibus, traditum est, elevare et perficere studeamus, quin 
destruamus vel infirmemus quae adhuc solida et ad problemata huius 
temporis solvenda semper apta manent. 

Liceat illud Divi Pauli revocare quando legit ad Hebraeos: « Doc-
trinis varus et peregrinis nolite abduci ». .. . 2 Necnon verba quae apud 
S. Vincentium Lerinensem leguntur: « Magnopere curandum est ut 
id teneamus quod ubique, quod semper, quod ab omnibus creditum 
est, hoc est enim proprieque catholicum ». Dixi. 

In textu scripto tradito: 1 deest. 2 (Hebr. 13, 9) . 

5 

EM.MUS P. D . ANTONIUS CARD. CAGGIANO 
Archiepiscopus Bonaerensis 

Em.me Praeses, venerabiles Patres Conciliares, 

De schemate constitutionis dogmaticae proposito de fontibus reve­
lationis, ab aliquibus patribus dictum est simpliciter quod non placet. 
Cum agatur vero de re magni ponderis et momenti, liceat mihi modeste 
mentem aperire ut, Deo adiuvante, aliquam lucem, quantum in me est, 
hisce disceptationibus conferam. 

Gravitas huius propositionis non placet in eo est quod, si ita a Pa­
tribus Conciliaribus iudicaretur, tunc uti consequentia hoc schema inte­
gre ab alio substituí deberet. 

Rationes tamen expositae non videntur suficientes pro substitutio-
ne hac, cum agatur de re nimis gravi. 

E t in primis, schema de fontibus revelationis a nobis ipsis, aliquo 
modo, apparatum fuisse notare vellem. Nam in ipsius redactione, com-
missio theologica ab episcopis ex diversis totius mundi regionibus inte-
grata — quae quidem non sine interventu sub-commissionis episcopo-
rum et peritorum ex varus nationibus delectorum — adlaboravit. 

Textus constitutionis denuo revisus est in genere et etiam in mini­
mis a commissione centrali, in qua em.mi cardinales, archiepiscopi, epi-
scopi, et rev.mi patres generales Ordinum religiosorum certe animad­
versiones et correctiones proposuerunt, quae, iubente Summo Pontífice, 
ad commissionem theologicam missae sunt ut de ipsis responderet. 

Hac revisione peracta, commissio em.morum Patrum de emendatio-
nibus, rebus examinatis, textum denuo Concilio proponendum statuit. 

Uti videtur, simpliciter reiicere constitutionem sic accurate a tantis 
pluribusque ex totius orbis terrarum cardinalibus, episcopis, theologis 
praeparatam immensae responsabilitatis est, cum ius omnibus sit non 
simpliciter adprobare sed adprobare « iuxta modum » modificationes ne-
cessarias et opportunas introducendo. 

Sed ad rem quod pertinet, ad rationes expósitas considerandas liceat 
mihi accederé. 

Si bene intellexi, diíEcultas admittendi textum schematis huius 
constitutionis dogmaticae de fontibus revelationis in eo est, quod in 
ipsa agatur explicite et formaliter de duplici fonte revelationis, quod 
sine necessitate fortasse disceptationibus de rebus disputatis locum daret. 

Sed necessarium puto clare dicendum, inter catholicos certissime 
hanc quaestionem de duplici fonte revelationis non esse quaestionem 
disputatam. 

Meminisse sufficiat: Concilium Tridentinum in sessione I V statuit 
fundamentum ulterioris inquisitionis in veritates disputatas tunc tem-
poris, duos fontes, libros scilicet sacros et traditiones non scriptas. Veri­
tatem nempe christianam « contineri in libris scriptis et sine scripto » 
— sunt verba Concilii1 — « et sine scripto traditionibus, quae ab ipsius 
Christi ore ab apostolis acceptae, aut ab ipsis apostolis Spiritu Sancto 
dictante quasi per manus traditae ad nos usque pervenerunt ». 

« Haec est traditio dogmática, cuius origo est Christus, cuius primi 
praecones sunt apostoli, cuius organum perpetuum est Ecclesia eiusque 
magisterium ». 

Igitur quaestio disputata est, non inter catholicos, sed inter chri-
stianos. Et hoc bene sciunt dilecti nostri fratres separati. Ipsi amant et 
quaerunt veritatem quam venerant sicut nos. Aestimo proinde, toto 
corde, benevolentiam ipsis palam manifestatam sicut testimonium no-
strae caritatis. Tamen, fortasse medium huius expressionis non tam 
consentaneum et appropriatum apparet. 

Revera, nos ipsi, qui commissioni centrali adfuimus, cum de hoc 
schemate ageretur, nunquam de disputatione cum fratribus nostris sepa­
ra tis renovanda cogitavimus, sed tantum de doctrina catholica integre 
proponenda et tenenda, sicuti Sanctissimus Dominus noster Ioannes 
Papa X X I I I postea, in sua allocutione ad Patres Conciliares, in solemni 
inauguratione istius Concilii, sancivit; nempe: « Quod Concilii Oecu-
menici máxime interest, hoc est, ut sacrum christianae doctrinae depo-
situm efficaciore ratione custodia tur atque proponatur ». « Verum tamen 
in praesenti oportet ut universa doctrina christiana » — sunt eius ver-

ba 2 — « nulla parte inde detracta, his temporibus nostris ab omnibus 
accipiatur novo studio, mentibus serenis atque pacatis, tradita accu-
rata ilia ratione verba concipiendi et in forma redigendi, quae ex actis 
Concilii Tridentini et Vaticani I praesertim elucet; oportet ut, quem-
admodum cuncti sinceri rei christianae, catholicae, apostolicae fautores 
vehementer exoptant, eadem doctrina amplius et altius cognoscatur eaque 
plenius animi imbuantur atque formentur; oportet ut haec doctrina 
certa et immutabilis, cui fidele obsequium est praestandum, ea ratione 
pervestigetur et exponatur, quam témpora postulant nostra. Est enim 
aliud ipsum depositum fidei, seu veritates, quae veneranda doctrina no­
stra continentur, aliud modus, quo eadem enuntiantur, eodem tamen 
sensu eademque sententia. Huic quippe modo plurimum tribuendum 
erit et patienter, si opus fuerit, in se elaborandum; scilicet eae inducen-
dae erunt rationes res exponendi, quae cum magisterio, cuius indoles 
praesertim pastoralis est, magis congruant ». 

De revelatione igitur in hoc schemate loquendum erat sensu a Do­
mino nostro Ioanne Papa X X I I I tarn clarividenter tradito, pervestigando 
et exponendo doctrinam integram et immutabilem Ecclesiae « ea ra­
tione quam témpora postulant nostra ». 

Et hoc quidem intenderunt omnes qui fortiter et intelligenter adla-
borarunt in conficiendo schemate de quo agimus. 

Vellem igitur sincere exprimere doctrinae catholicae expositionem 
ita pervestigatam et nostris temporibus adaptatam dilectis fratribus se-
paratis minime aversionis occasionem dare, sed potius vehementis desi-
derii ipsam profundius investigandi. 

Omitiere ea quae ad fidei depositum certe pertinent, opportunitatis 
causa, nihil proficeret; sed « oportet — uti Sanctissimus Dominus no-
ster Ioannes Papa X X I I I docuit — ut quemadmodum cuncti sinceri rei 
" christianae "... fautores vehementer exoptant, eadem doctrina amplius 
et altius cognoscatur eaque plenius animi imbuantur atque formentur ». 

Certe, si non perfecte, tamen hoc evidenter saltern fundamentaliter in 
constitutione dogmática de fontibus revelationis obtentum est, ita ut 
locum praebeat emendationibus necessariis et opportunis. Et ideo opi­
nio mea modesta est: placet iuxta modum. 

Observations em.morum Patrum cardinalium relate ad sensum pa-
storalem quo constitutio caret, mihi videntur iustae, immo necessariae, 
post explicitam declarationem Summi Pontificis relate ad modum quo 
doctrina immutabilis Ecclesiae exponenda est. 

« Huic quippe modo — ait Ioannes Papa X X I I I — plurimum tri­
buendum erit et patienter, si opus fuerit, in eo adlaborandum; scilicet 

eae inducendae erunt rationes res exponendi, quae cum magisterio, cuius 
indoles praesertim pastoralis est, magis congruant ». 

Ecce hie, hisce sapientissimis verbis, via nobis aperta a suprema 
auctoritate Ecclesiae; ecce hie exhortatio cordis Summi Pastoris. Et re­
verá, verbum Dei intrinsece et essentialiter destinatur ad supernaturalem 
vitam individualem et socialem suscitandam, fovendam, et defendendam: 
scilicet, verbum Dei est eminenter pastorale. 

Liceat mihi antequam hisce verbis finem imponam, humiliter dicere 
relate ad sensum pastoralem nostrarum activitatum apostolicarum ne-
cessitatem modificandi nostram ipsam 3 mentalitatem, id est necessita-
tem 4 paenitentiam agendi. 

Urget necessitas finem imponendi praedicationi superficiali, sensu 
pastorali destitutae. 

Radix profunda huius gravissimae deficientiae, fortasse praecipue 
in ipsa docendi ratione et formatione futurorum sacerdotum invenitur. 

Theologia generaliter docetur tamquam materia profana cum sit sa­
cra, tamquam speculativa cum sit doctrina vitae, ita ut praevaleat for-
matio scientifica intellectualis et non transformatio et elevatio creaturae 
humanae ad filii Dei dignitatem per adoptionem. 

Illustratur intelligentia, sed relinquitur cor vacuum. 
Fortasse haec sit ratio verborum certe non amabilium erga nostram 

theologiam scholasticam quae nuper hie nos omnes audivimus. 
Certe tamen, hisce disceptationibus, Sanctus Spiritus benignissime 

nos omnes illustrat et certe in cordibus nostris ignem suae caritatis ac-
cendit, ut non solum in schematibus, sed etiam in nostrarum dioecesium 
operibus intentum pastoralem efficaciter nos ipsi infundamus. Dixi. 

In textu scripto tradito: 1 deest. 2 deest. 3 deest. 4 deest. 

6 
EM.MUS P. D . I O S E P H CARD. L E F E B V R E 

Archiepiscopus Bituricensis 

Venerabiles Patres, 

Brevissimis verbis, et per modum summarii hie exponere vellem quod 
antea coram vobis, et quidem prolixiori modo, declarare intendebam. 

Scopus enim meus erat explicite demonstrare quomodo schemata de 
fide et moribus minime respondeant propositis quae a Summo Pontifice 
in sua oratione coram ineunte Concilio clarissime exprimuntur. 

Si enim textus schematum cum verbis ipsius Pontificis comparan-
tur, tunc patet, ut arbitror,1 quod sequentibus laborant defectibus: 

1. Doctrinam saepe modo tantum negativo exponunt, ariditatem 
sapiunt, et formam nimis scholasticam praeseferunt. 

2. Plures insufficientes apparent, quia doctrinam puram, integram, 
rectam, non exhibent modo illo positivo, quo mediante, animi facilius 
inclinantur ad praebendam adhaesionem, quia sic pulchritudinem veri­
tatis christianae melius perspiciunt. 

3 . Non apparet sufficienter in illis textibus, tamquam principium 
movens et dirigens, illaque occupatio pastoralis quae in mente Sancti 
Patris tanti est momenti. 

Ex his omnibus, mihi concludendum videtur, quod ilia schemata, 
salvo plene mérito illorum a quibus exarata sunt, substantiali et funda­
mental! revisioni subiici debent, et ita compleri ut conformia fiant menti 
et propositis a Sancto Patre determinatis. 

Sed cum iam plurimi de hac quaestione in eodem sensu — et quidem 
op time — tractaverunt, nihil aliud afferam praeter has indicationes. Cete-
ras autem observationes meas cum secretario generali communicabo. Dixi. 

In textu scripto tradito: 1 deest. 
Animadversiones additae: 
Si de quattuor primis schematibus de fide et moribus recte iudicare volumus, 

oportet illa examinare in lumine verborum quae hie pronuntiavit Summus Pontifex 
in solemni inauguratione huius Concilii Vaticani I I . Peritissimus navis nauta, por-
tum indicabat et viam ostendebat. 

Placeat vobis denuo audire Sancti Patris aliqua verba de hoc subiecto quibus 
fusius loquendo, maximum momentum tribuisse videtur. « In primis necesse est 
ne Ecclesia oculos a sacrae veritatis patrimonio a maioribus accepto unquam avertat; 
at simul necesse est ut praesentia quoque aspiciat témpora, quae novas induxerunt 
rerum conditiones, novasque vivendi formas, atque nova catholico apostolatui pa-
tefecerunt itinera... ». « Concilium Oecumenicum primum et vicesimum... integram, 
non imminutam, non detortam tradere vult doctrinam catholicam ». 

Attamen, addit Sanctus Pater, « opus nostrum non quasi ad finem primarium, 
eo spectat, ut de quibusdam capitibus praecipuis doctrinae ecclesiasticae discepte-
tur, atque adeo fusius repetantur ea, quae Patres ac theologi veteres et recentiores 
tradiderunt... Etenim ad huiusmodi tantum disputationes habendas non opus erat 
ut Concilium Oecumenicum indiceretur ». 

Summusque Pontifex adhuc distinctius loquitur: « Oportet ut haec doctrina 
certa et immutabilis... ea ratione pervestigetur et exponatur, quam témpora postu­
lant nostra. Est enim aliud ipsum depositum fidei... aliud modus quo eaedem enun-
tiantur, eodem tamen sensu eademque sententia. Huic quippe modum plurimum 
tribuendum erit, et patienter, si opus fuerit, in eo elaborandum: scilicet eae indu-
cendae erunt rationes res exponendi, quae cum magisterio, cuius indoles praesertim 
pastoralis est, magis congruunt ». 

Haec sufficiant. 
Ex his verbis Summi Pontificis, duo mihi patere videntur ei qui ad directionem 

significatam se conformare desiderat. Duplici sollicitudini semper attentus, assi-
duam curam habebit et de integra puritate doctrinae et de mediis aptioribus ad 
illustrandos hoc lumine mentes hominum huius temporis. Tunc, hi vitam suam 
gerere et problemata huiusce aetatis melius solvere in hac claritate poterunt. Sic 
sollicitudo doctrinalis et sollicitudo pastoralis arete connectuntur. Insuper, veri tas 
et caritas, intime inter se unitae, mirabiliter sibi invicem deserviunt. 

His dictis, si haec schemata intuemur sub solo aspectu puritatis doctrinae, suf-
ficientia inveniri possint. Remaneret tamen eorum formam quasi negativam et cau-
tiones plus aequo contra diversos errores deplorare. Talis modus exponendi non vi-
detur esse plene congruens cum mente Sancti Pa tris quando dicit: « Ad praesens 
tempus quod attinet, Christi Sponsae placet misericordiae medicinam adhibere, 
potiusquam severitatis arma suscipere; magis quam damnando, suae doctrinae ube-
rius explicando putat hodiernis necessitatibus esse consulendum ». 

In tempore in quo argumentum ex auctoritate potentiam amisit apud multos, 
nonne est necessarium, enim, poneré meliorem spem in ipsa potentia veritatis et 
niti reddere hanc veritatem effulgentem oculis omnium in sua plena et alliciente 
pulchritudine? 

Aliunde, si consideramus schemata sub respectu convenientiae pastoralis, cum 
dolore videmus ilia male responderé orientationi máxime definitae a Sancto Patre. 

Sane, omnia non sunt sine qualitate in textibus qui nobis submittuntur et aesti-
mamus nisum theologicum illorum qui ista redigerunt, sed totum opus decipiens 
remanet. 

Liceat mihi uti hac imagine: multi lapides sunt solidi et valorem habent; sed 
oporteret alios addere et ordinare omnino differenter totum aedificium. 

Si quis, igitur, dixerit: schemata modo quo praesentantur cohaerentne operi a 
Summo Pontífice in oratione sua definite? Responsio, ut arbitrar, non potest esse 
nisi negativa. 

Quapropter votum meum hoc est: Recognoscatur ordo elementorum quae in 
his schematibus proponuntur et elementa nova adiiciantur, ita ut totum constitua-
tur quo depositum fidei, simul in integritate sua et in enuntiatione sua, fini apo­
stólico a Summo Pontífice melius congruat. 

7 

EM.MUS P. D . RUFINUS I . CARD. SANTOS 
Archiepiscopus Manilensis 

Venerabiles Patres, 

Minimo omnium absit mihi sensum praebere veluti ad disputatio-
nem aggredi sed solummodo desiderio vehementi ductus, pauca vellem 
dicere de fontibus revelationis coram Domino et in caritate Christie 

Schema propositum licet nobis libere perpendere, et emendare si 
quae in eo emendanda videantur, sive ab eo detrahendo, sive addendo, 

sive alio quam doctrina exponitur modo illam proponendo. An autem 
emendationes schemati inserendae sint, hoc 2 ex disceptatione patebit. 
Neque enim omnia, quae obiiciuntur, valide contra schemata dicuntur. 

Apte namque exponit schema revelationis fontes, scilicet Scripturam 
Sacram et Traditionem. Hi sunt fontes ex quibus cognitio fiuit in Eccle­
sia veritatum quas Deus manifestavit. « Multifariam olim locutus est 
Patribus et Prophetis; novissime locutus est nobis in Filio »... 3 

Contra praesens schema arguitur quod illud non sit pastorale, quod 
nimis scholare sit et solemne, quod non sit satis respondens hodiernis 
conditionibus, scilicet non satis « aggiornatum » 4 (ut verbum ex deri-
vata lingua in linguam matrem inseramus); quod denique assertiones 
doctrinales contineat quibus quaestiones deciduntur circa quas adhuc 
auctores in adversas abeunt opiniones. 

1. Praecipuum munus Concilii Oecumenici est munus doctrinale, i. e. 
proponendi, sub ductu Spiritus Sancti, doctrinam revelatam, quam fideles 
credere fide divina tenentur, quam illis pastores in Ecclesia praebere et 
explicare debent... 5 

Si licet a grammatica incipere, veniam peto* « pastoralis » est vox 
significans adiectivam qualitatem; unde sermo esse potest de activitate 
pastorali, de methodo pastorali, de indole pastorali ex. gr. in sacra Li­
turgia, quatenus nempe ea omnia et alia referuntur ad pascendum gre-
gem, quod quidem est munus Pastorum in Ecclesia. Pascitur autem grex 
doctrina, quae proinde est cibus, non adiectiva qualitas sed substantia. 

Quapropter nequit dici constitutiones dogmáticas nunquam esse 
pastorales, esse potius pastum, cibum 7 quo pastores gregem Christi pa-
scere debent. Pastorum igitur est ilium pastum, ilium cibum condire 
pro diversa conditione gregis, ita ut illo unusquisque nutriatur prout 
eget aut prout capax est cibum salubriter accipiendi. Alii enim lacte, alii 
esca sunt nutriendi. 

E x quo consequitur ut Concilium prae omnibus insistere debet ut 
doctrina, quae proponitur, sit certa, integra, sana, incorrupta, ut ea salu­
briter pasci grex possit. 

Ceteroquin, omnes enim cum animarum pastores simus, Litteras 
Pastorales utique conficimus easque tradimus ovihus nostris. Sed nonne 
in tantis locorum et rerum adiunctis tam diversis, diversas et quidem 
diverso modo easdem conficimus? Ex quo sequitur prorsus non conve-
nire nec prudens esse huic Sacrosancto Concilio decernere ut quasi uno 
cálamo, unum quid pastorale, praecise propter diversitatem circumstan-
tiarum hahentium in diversis regionibus vel nationibus. Sed potius prin­
cipia tantum doctrinalia solemniter enuntiare ex quibus unusquisque 
nostrum pro sua quaque regione vel ditione dare convenientem sensum 

sen characterem pastoralem nostris ovibus, ut ita dicam, pastum uber-
rimum praebere.s 

2. Ex qua consideratione aliud consequitur, ut nempe ad hoc ut secu-
rius obtineri possit quod doctrina Magisterii solemnis totius Ecclesiae sit 
certa, integra, sana, incorrupta, ea exprimí debet accuratius formulis, 
quarum sensus in diversa flecti non possit quin vis verbis inferatur vel 
orationi. Unde accipi nequit contentio nimis scholaris et solemnis9 

cum magis id in eo considerandum sit: schola enim altissima, ipso duce 
Spiritu Sancto, altissimas veritates omnes docere intendit, quae in aeter-
num manent, quae ulteriorem explicationem recipere possunt, correctio-
nem non possunt. 

3 . Exinde.. . 1 0 nimis improprie sermonem fieri de aptatione schematis 
dogmatici hodiernis conditionibus, seu de «hodiernatione » . . . n Pro 
temporum et locorum diversis circumstantiis diversas Ecclesia potest 
normas disciplinares statuere, sunt enim media ad finem, et ratio ido-
neitatis mediorum ad finis consecutionem 1 2 mutabilis est, fine manente 
immutabili. Potest ideo Ecclesia ritus et caerimonias, quas ipsa constituit, 
aliter ordinare ut diversae pro temporum et locorum diversitate indoli 
fidelium diversoque eorum progressui aptius respondeant. Potest ipsam 
methodum aliter ordinare explicandi doctrinam ut facilius fidelibus 13 

assequibilis reddatur. Sed doctrina ipsa, quae dogmática est, aptatione 
nulla indiget vel temporum vel locorum rationi diversae. Illa enim ipsa 
manet heri, hodie, et in saecula. Ulterius explicari poterit doctrina dog­
mática iuxta conclusiones certas quas scientia theologica adinvenerit, 
sed reformationi locus dari nequit. . . 1 4 

4 . Denique obicitur quod praesens schema assertiones contineat qui-
bus quaestiones praeiudicantur quae adhuc opinabiles sunt, vel saltem di-
versimode a theologis explicantur et solvuntur. Id non video cur sit 
causa quare schema reici debeat. Si enim eiusmodi argumentatio valida 
esset, numquam Ecclesia aliquam doctrinam dogmatice definisset; sem­
per enim fuerunt opiniones contrariae. Et hoc potissimum est munus 
Concilii Oecumenici: veram doctrinam fidei et morum proclamare. Nunc 
vero, an in casu iure illae quaestiones sint praeiudicatae vel non, Patrum 
erit disceptare et decernere: schema enim est propositio doctrinae, illius 
definitio a Concilio fieri debet.. . 1 0 Dixi. 

In textu scripto tradito: 1 deest. 2 deest. 3 Quidquid autem Deus 
locutus est continetur solummodo, et inde Ecclesiae scit, vel in Sacra Scriptura vel 
in Traditione. 4 « hodiernatum ». 5 Sane, omnes nos, cum animarum Pasto­
res simus, Litteras Pastorales utique conficimus, easque tradimus ovibus nostris; 
sed nonne inter tot locorum et rerum adiuncta tarn diversa easdem diverso modo 

conficimus? Ex quo sequitur prorsus non convenire, nec prudens esse, ab hoc 
Sacrosancto Concilio decerni unum quid pastorale indiscriminatim quibuscumque, 
quasi uno cálamo scriptum, porrigendum; sed potius, principia tantum doctrinalia 
sollemniter enuntiare, ex quibus unusquisque nostrum, prout in sua cuiusque 
regione vel ditione adiuncta requirant, convenientem pastoralem operam exercentes, 
ovibus suis pastum uberrimum praebeant. Nam. 6 de quo Patrum veniam 
rogo. 7 sunt enim potius pastus, cibus. 8 Sed Pastorum est, in usu magi-
sterii ordinarii, pro sua quisque sollertia et pro gregis necessitate incorruptam 
doctrinam a Concilio traditam apte proponere ut fideles earn capere possint eaque 
nutriantur. 9 quod schema sit nimis scholare et solemne. 1 0 sequitur. 
1 1 si venia sit verbo. 1 2 finem consequendum. 1 3 doctrina captui fide-
lium. 1 4 Quare omnino absque iure praesens schema accusatur quod non sit 
satis hodiernis condicionibus respondens, cum Concilii sit sollemni magisterio 
dogmaticam veritatem affirmare, pastorum vero doctrinam hanc certam modo ma­
gis apto, pro diversa condicione sui gregis, proponere et explicare, ut spiritualis 
vita fidelium ea doctrina nutriatur, fiatque actuosa, in exteriores nempe actiones 
fluens quae sint illius doctrinae praeceptis conformes. Non est Concilii descenderé 
ad particularia quae sub actualibus condicionibus Ítalos respiciant, vel afros vel 
sinenses vel americanos vel alios quoscumque. Aliae enim et aliae sunt circumstan-
tiae in diversis locis. Feliciter datum est mihi experiri in regione Philippinarum 
praxim, quae adhuc nostra aetate a nonnullis familiis servatur, ut omnes de fami­
lia summo mane insimul preces matutinas recitent, orationem mentalem habeant, 
post quam in ecclesiam vadunt ut Missae sacrificio intersint; quibus sanctum est 
insuper vespere insimul serótinas preces dicere. Haec sane praxis, quam zelus 
antiquorum missionariorum invexit, causa non minima est quod fides servata fuerit, 
non obstante paucitate sacerdotum, non obstante quoque nostri temporis profunda 
immutatione in ordine civili, sociali et oeconomico. Sed non ideo haec aliis locis 
applicanda censemus. Singulorum pastorum est prudenter excogitare et in usum 
deducere quae media aptiora iudicent ut gregem ad uberiora spiritualia pascua 
ducant. l o Procedamus ergo ad deliberandum super propositum schema, quod, 
post ingentem laborem plurimorum ex toto orbe peritissimorum virorum, qui per 
duos annos impigra opera in id intenderunt, ratione habita propositionum ex 
universa Ecclesia ad S. Sedem missarum, praeparatum est; quodque de mandato 
Summi Pontificis, qui solus potest materias deliberandas in Concilio designare, 
praesenti Oecumenicae Synodo disceptandum proponitur. 

8 
EM.MUS P. D . IOANNES CARD. URBANI 

Patriarcha Venetiarum 

Venerabiles Fratres, 

Schema propositum mihi placet, quam vis nonnullis indigeat emen-
dationibus et adiunctis ut amplius et melius hodiernis necessitatibus pa-
storalibus et oecumenicis respondeat. 

Ut scitis, quaestiones in schemate tractatae, iam in foliis, in ephe-
meridibus,1 in libellis, in libris, in conventibus pervulgantur, sed non 
semper illa animi serenitate, illa scientiarum peritia, ilia luciditate theo­
logica, ilia prudenti discretione, quas Veritas et caritas exigunt. 

Etiam in scholis seminariorum rumor de recentissimis biblicis quae-
stionibus fere ubique pervenit, non sine aliquo spirituali detrimento. 

Unde sacerdotes et fideles, in primis magistri et alumni expectant, 
ut de his a nostro Concilio aperte, praecise, perlucide certa doctrina catho-
lica dicatur. Quae in ipso schemate continentur, mihi videntur valde 
utilia et bene responderé tali expectationi, etsi aliquando modo nimis 
scholastico expressa. Si casus ferat2 emendetur modus, remaneat sub­
stantia. 

Alia etiam, meo humili iudicio, et emendanda et adiungenda op­
portune videntur; ex. gr.: principiis fundamentalibus praecise expres-
sis, omittantur... 3 variae opiniones quae adhuc libere et legitime in scho­
lis disputantur. Humanis et benignis verbis exegetae bonae notae lau-
dentur ob rectos nisus ad progressum biblicae scientiae ac simul paterne 4 

moneantur de periculis ipsis rebus pertractandis insitis. ... 5 Eluceat in 
schemate, pastoralis et constans sollicitudo de animabus christianae ve-
ritati lucrandis, et speciali modo exponantur ea, in quibus etiam non ca-
tholici fratres 6 consentiunt. 

Prae oculis habitis difficultatibus in quibus saepe saepius ipsi catho-
lici exegetae versantur, mentio fiat in schemate sive de profectu, quem 
ipsi suis laboribus hucusque Ecclesiae attulerunt, sive de paterna fiducia, 
qua ipsa sacra hierarchia eorum studia, investigationes et disputationes 
advigilat et adiuvat. 

Demum clariori modo doctrina de Traditione exponatur et simul 
de officio quod ipsae Sacrae Scripturae magisterium Ecclesiae praebet 
dum earn canonice integram custodit, auctoritate apostólica interpre-
tatur et omnibus hominibus pro salute aeterna proponit. 

Aliae emendationes suo loco dicentur. 
Accedit et ratio practica. Examinetur schema et ex Patrum discepta­

tionibus praebeantur alia valida argumenta commissioni theologicae ad 
textum definitivum constitutionis aptius exarandum. Dixi. 

In textu scripto tradito: 1 deest. 
5 Magis. 6 deest. 

2 deest. 3 in schemate. 4 deest. 

9 

EM.MUS P. D. RADULFUS CARD. S ILVA HENRIQUEZ 
Archiepiscopus S. lacobi in Chile 

Venerabiles Fratres, 

Loquor nomine nonnullorum episcoporum Americae Latinae et prae­
sertim reipublicae Chilensis. Generice agam de schemate constitutionis 
dogmaticae circa revelationem. 

1. Nostra imprimis interest indolem pastoralem istius magnae Sy-
nodi meminisse, simulque eius peculiarem characterem oecumenicum. 
Omnia schemata constitutionum et decretorum istius Concilii accuratius 
conscribenda essent stylo quodam pastorali et oecumenico ita ut verita­
tem positive proponerent atque unitatem máxime foverent. 

Nunc, autem, ex discussionibus iam peractis, sufficienter patet sche­
ma istud carere illis conditionibus, quia ex una parte scholam redolet 
et ex altera uni tantum ex catholicorum sententiis favet. Et sic omnes 
dolentes conspicimus illud non solum promoveré unionem fratrum aca-
tholicorum, sed insuper dissensus non parvipendendos introducere inter 
ipsos fratres catholicos, sive hic, sive in universitatibus et in seminari-
starum formatione. Nobis videtur praeterea inter causas defectuum sche­
matis adnumerandam unam. quae, ni fallimur, sapit professionalem de-
formationem ut hodie dicitur. 

Nam in schemate percipitur mens potius iudicis quam pastoris. Iu-
dicis enim est, et quidem laudabiliter, quaerere errores et errantes, ad ve­
ritatem strenue defendendam potius quam egregie proclamandam. Pa­
storis, e contra, est doctrinam ut bonum hominibus nuntium seu evange-
lium salutis proponere, et, uti Papa Ioannes in oratione inaugurali pul-
chre dixit, « misericordiae medicinam adhibere potius quam severitatis 
arma suscipere et magis quam damnare Ecclesiae doctrinae vim uberius 
explicare ». Ceterum, ipsa Tridentina Synodus iam monuerat: « saepe 
plus agit benevolentia quam austeritas, plus exhortatio quam com-
minatio, plus caritas quam potestas ». 

2. Mens pastoralis et oecumenica prae oculis certe habere debet et 
errores et pericula fidei, sed ad illa vitanda utitur praeprimis ipso veri­
tatis splendore. 

Veritas nos liberabit. Apta veritatis propositio vim maximam ha-
bet non solum ad errores arcendos (quod munus negativum tantummodo 
est) sed praesertim ad ánimos alliciendos et ad regnum Dei eiusque iusti-
tiam positive quaerendam et amandam. 

6 

Pastores docent ut patres. Veritatem faciunt in caritate. Eorum bo-
num nuntium non est simpliciter definitio stricte orthodoxa et alicui er-
rori opposita, sed Veritas vitalis ex caritate Dei orta et ad amorem Dei 
ducens. Evangélica Veritas, a Patre per Filium in Spiritu proclamata, 
f acit efficaciter ut « occurramus omnes in unitatem fidei et agnitionem 
Filii Dei in virum perfectum in mensuram aetatis plenitudinis Christi », 
ut ait Apostolus. Fides ipsa ex auditu est. Auribus ergo proponenda est 
clare, perspicue, amabiliter ipsa vox Patris, quia nemo potest venire 
ad Christum « nisi Pater traxerit eum ». 

Induatur ergo schema istud vestem paternam ac pastoralem, in eo 
scilicet proponatur doctrina forma positiva et caritatem redolente, homi­
nibus nostrae aetatis magis aptata, ita ut Veritas revelata ex sua ipsius 
maxima vi et corda alliciat et errores arceat. 

3 . Denique, schema istud quaestiones aliquas continet quae, no­
stra iudicio, hodiernae aetati sunt valde convenientes ac proinde nullo 
modo omittendae, uti, exempli gratia, quae ad Sacram Scripturam, prae-
sertim ad eius inerrantiam et historicitatem referuntur. Ad hoc congrue 
faciendum, nobis necessarium videtur statuendam esse specialem perito-
rum commissionem. 

Cum autem, experientia teste, non una sit de hac re theologorum 
mens, et cum in dubiis semper libertas clare servanda est, nobis consen-
taneum ac logicum videtur quod talis commissio ex aequo componatur 
cum peritis non tantum unius, sed utriusque sententiae. Munus commis-
sionis erit schema breviter refundere ad normam praedictarum adnota-
tionum, mutua distinctarum sententiarum reverentia ac libértate bene 
servata, secundum constantem Conciliorum praxim. 

Nos, qui populorum pastores sumus in ista tarn difíicili aetate, reverá 
non possumus tempus in scholarum disputationibus consumere. Dixi. 

10 

EM.MUS P. D. M I C H A E L CARD. B R O W N E 

Em.mi Praesides, venerabiles Patres, 

Licentiam loquendi petii ut modesto meo servitio contribuere pos-
sem ad positiones in congregatione feriae I V assumptas pro posse con-
cordandas, quae positiones etiam hodie apparent.1 

Schema de fontibus revelationis mihi placuit et adhuc, saltern quoad 
suam substantiam, placet. Hoc a priori non est mirandum. Elaboratum 
enim fuit a viris illustribus et valde doctis. 

Obiectiones contra schema, in quantum intellexi, sunt praecipue eae2 

quae sequuntur: 1. Nimis insistit in doctrina de duobus fontibus reve­
lationis; 2. Haec ... 3 doctrina non est antiquorum theologorum ñeque, 
ut videtur, ipsius S. Thomae; 3 . Non iuvat ad promovendum opus oecu­
menicum seu unionis fratrum separatorum cum Ecclesia; 4 . Non est pa­
storale; 5 . Est nimis scholasticum; 6. Est pessimisticum; 7. Est magis 
negativum quam positivum; 8 . Repetit plura iam ab omnibus cognita; 
9. Est nimis rigidum quoad doctrinam de inspiratione, cum videatur 
docere inspirationem verbalem; 10 . Posset causare suspicionem de exe-
getis; 11 . Nihil habet aptum ad remedium ponendum contra atheismum. 

Longum esset de singulis praedictis agere, et tempus non habetur 
ad hoc faciendum in brevi interventu. Enumeravi undecim capita obiec-
tionum contra schema. Quoad octo ulteriora, si Sacrum Concilium ita 
de singulis desiderat, puto schema posse, pro quanto sit necessarium, 
emendan seu corrigi.4. 

Quoad tria puncta priora, vellem nunc pauca dicere. De Concilio 
Tridentino et Vaticano non loquar, quia iam em.mi Patres de hoc locuti 
sunt, máxime em.mus card. Caggiano. Sed noto de isto puncto magiste­
rium ordinarium fere hodiernum Ecclesiae.'' Leo X I I I in Encyclicis 
Litteris Providentissimus Deus, paulo post initium, ait: « Quae super-
naturalis revelatio secundum universalis Ecclesiae fidem continetur turn 
in sine scripto traditionibus, turn etiam in libris scriptis, qui appellan-
tur sacri et canonici, eo quod Spiritu Sancto inspirante Deum habent 
auctorem, atque ut tales ipsi Ecclesiae traditi sunt ». 

S. Pius X in iuramento anti-modernistico ait « . . . Quarto: Fidei doc­
trinam ab Apostolis per orthodoxos Patres eodem sensu eademque sem­
per sententia ad nos usque transmissam sincere recipio ». 

Pius X I I in Encyclicis Litteris Humani generis ait: « . . . Verum est 
theologis semper redeundum esse ad divinae revelationis fontes; eorum 
enim est {scilicet theologorum)6 indicare qua ratione ea quae a vivo 
magisterio docentur, in sacris litteris et in divina traditione " sive ex-
plicite sive implicite inveniantur " . . . 7 Accedit quod uterque doctrinae 
fons tot tantosque continet thesauros veritatis, ut numquam reapse ex-
hauriatur ». 

Quoad antiquiores theologos et ipsum Angelicum Doctorem verum 
quidem 8 est eos non instituisse tractatum de Locis Theologicis, et ita 
non tam enucleate locutos fuisse de duplici fonte divinae revelationis. 
Haec necessitas explícita 9 orta est post magnam scissionem saeculi XVI. 

Sed possum citare quaedam ex S. Thoma, quantum ad eius mentem. 
In W Sent., loquendo de forma Eucharistiae, ait:10 « ... ex traditione Do­
mini habetur quae per Apostólos ad Ecclesiam pervenit » . . . " In Summa 
Theol., p. I l l , qu. 2 5 , a. 3 , ad 4 , ait: « ... Apostoli familiari instinctu 

Spiritus Sancti quaedam Ecclesiis tradiderunt servanda quae non reli-
querunt in scriptis... et inter huiusmodi traditiones est imaginum Christi 
adoratio... ». 

Ita, ibidem, in qu. 64, art. 2, in cor pore 1 2 « ... ea... quae sunt de 
necessitate sacramenti ab ipso Christo instituía sunt, qui est Deus et 
homo. Et licet non sunt omnia tradita in Scripturis, habet tamen ea Ec­
clesia ex familiari Apostolorum traditione sicut Apostolus dicit ad 
Cor. etc.13 ». In qu. 83 , loco hie notato,14 ait: « ... Multa sunt a Domino 
facta vel dicta quae Evangelistae non scripserunt, inter quae fuit hoc 
quod Dominus in coena oculos levavit in caelum; quod tamen Ecclesia 
ex traditione Apostolorum habuit ». 

Et insuper 1 5 in textu citato in calce nostri schematis, ex Commento 
in ep. ad Thess. II, ubi habetur:16 « Unde patet quod multa in Ecclesia 
non scripta, sunt ab Apostolis docta et ideo servanda ». 

Quoad punctum de oecumenismo, puto dilectos nostros fratres se­
parates nihil ex hoc schemate timendum habere. Dificultas praecipua 
eorum, ut aestimo, potius respicit doctrinam nostram de Ecclesia et de 
eius capite in terris. Imo dicerem solutionem illius difficultatis, pro 
quanto nunc pendet a nobis, potius penderé a nostra caritate in agendo 
cum ipsis, in solvendo eorum dubia, in convincendo eos Ecclesiam spon-
sam Christi et matrem omnium nostrum, nihil antiquius habere quam 
eos amplecti et in sinu suo tenere, ut eos nobiscum in vitam aeternam 
perducat. 

Haec quoque est vox, ut ipsi bene sciunt, Capitis Ecclesiae, Christi 
Redemptoris in terris Vicarii. Dixi. 

In textu scripto tradito: 1 deest. 2 ea. 3 ipsa. 4 corrigi seu modifi­
can. 5 Punctum magis grave quod tangebatur in disceptatione fuit illud de 
sacra traditione ut altera fonte divinae revelationis. Ne nimis longe de hoc agam, 
humillime notare vellem Concilium Vaticanum I se referendo ad doctrinam Con­
cilii Tridentini, sic se exprimere (cap. I I , constit. dogm. Dei Filius de fide catho-
lica): « Haec porro supernaturalis revelatio, secundum universalis Ecclesiae fidem 
a sancta Tridentina Synodo declaratam, continetur in libris scriptis et sine scripto 
traditionibus, quae istius Christi ore ab Apostolis acceptae, aut (ab) ipsis Apostolis 
Spiritu Sancto dictante quasi per manus traditae ad nos usque pervenerunt». Ma-
gisterium ordinarium Ecclesiae eodem sensu loquitur. Ita. 6 deest. 7 (Pius IX, 
Inter gravissimas, die 28 oct. 1870). 8 deest. 9 deest. 1 0 Sed quoad 
S. Thomam cito loca quaedam ex quibus eius mens in hac quaestione innotescit. 
In IV Sent., dist. V I I I , qu. I I , art. I I , qu. I, ad 1, loquendo de quibusdam 
verbis in forma Eucharistiae ait. 1 1 secundum illud 1 Cor. 11, 23 : Ego ac-
cepi a Domino quod et tradidi vobis ». 1 2 In I I I parte, qu. 64, art. 2 c. 
1 3 (1 Cor. 11, 34) : « Cetera cum venero disponam ». 1 4 art. 4, ad 2. 1 5 Item. 
1 6 Cap. I ubi Angelicus loquens de 2 Thess. 2, 15, ait. 

EXC.MUS P. D . ARMANDUS FARES 

Archiepiscopus Catacensis - episcopus Squillacensis 

Venerabiles Paires, 

Duo mihi videntur declaranda circa schema constitutionis dogmati-
cae de fontibus revelationis, a commissione theologica paratum, a com-
missione centrali probatum, et a nobis discutiendum, iuxta ea quae ex 
mandato Sanctissimi nobis significavit em.mus card. Hamletus Ioannes 
Cicognani, a publicis Ecclesiae negotiis, in transmissione facta volumi-
nis, quod continet seriem primam schematum constitutionum et decre-
torum. 

1. Primum quidem de materia quae est obiectum huius constin* 
tionis: 

a) In Concirio Tridentino, in sess. I V , recepti fuerunt libri sacri 
et traditiones Apostolorum « pari pietatis affectu et reverentia ». Ite-
rum, recensito Canone Sacrarum Scripturarum, principium exegeseos ca­
tholicae in mentes omnium revocatum est « ad coercenda petulantia in­
genia » ita ut nemo Sacram Scripturam ad suos sensus contorquens, sunt 
verba Concilii:1 « contra eum sensum quem tenuit et tenet sancta mater 
Ecclesia, cuius est iudicare de vero sensu et interpretatione Scriptura­
rum sanctarum, aut etiam contra unanimem consensum Patrum ipsam 
Scripturam sacram interpretari audeat ». . . 2 

b) Post tria saecula, in Concilio Vaticano I , diversis diversa sen-
tientibus, iterum de eadem materia tractatio facta est; et Patres, « in-
nixi Dei verbo scripto et tradito, prout ab Ecclesia Catholica sánete cu-
stoditum et genuine expositum » acceperunt..., 3 doctrinam tradiderunt 
de fontibus revelationis et de interpretatione Sacrae Scripturae in con-
stitutione Dei Filius, in cap. I I . . . , 4 canone etiam adiecto... 5 

c) Ingravescente rationalismo, praesertim in re bíblica, sive ante 
sive etiam post ipsum Concilium Vaticanum I , cum multi, etiam inter 
ipsos catholicos, vel in periculum fidei amittendae versati vel reapse 
ipsam fidem amiserint, Summi Pontífices, ratione habita etiam progres-
sus qui magni facti sunt in scientiis linguisticis, historiéis, archeologicis 
et ceteris quibus auxilium impensum est exegesi biblicae, suo magiste­
rio intervenerunt varus temporibus et occasionibus sive ad coercendam 
audaciam novatorum, sive ad errores removendos, sive ad bona studia 
tuenda, sive ad regulas catholicae exegeseos confirmandas et in mentem 
omnium revocandas. Hinc Providentissimus Deus Leonis Papae X I I I . . . , 6 

Spiritus Paraclitus Benedicti XV. . ./ Divino Afilante Spiritu Pii X I I . . . , 8 

et Humani generis . . . 9 eiusdem Pii X I I . Sed ne e mente nostra excidant 
quae tanto vigore et amore erga veritatem et erga ipsos errantes edixerit 
et statuerit S. Pius X, qui Modernistarum errores in re biblica sive 
in Decreto Lamentabili . . . 1 0 sive in Encyclicis Pascendi damnavit. 

Si tanta de hac re Summi Pontífices protulerunt, hodie Sacrosanctum 
Concilium Vaticanum I I nonne oportet ut magisterio suo extraordinario, 
sicut factum est in Concilio Tridentino et Vaticano I , edicat primo 1 1 

quid ab omnibus retinendum sit hisce in quaestionibus quae ipsum fun-
damentum fidei catholicae attingunt; secundo,12 quomodo his studiis 
incumbendum sit ad fidem tuendam, declarandam, defendendam; ter-
tio,13 quibus auxiliis omnes christifideles ex fonte Sacrae Scripturae 
sub ductu auctoritativo Ecclesiae illam vim salutiferam attingere pos­
sunt qua vita fidei alitur et unusquisque solidatur in spe, fiducia et amore 
Domini? 

Non solum conveniens, sed meo quidem iudicio, necessarium est ut 
in hoc Concilio materia proposita tractetur, et quidem sine ambiguitate 
et sine timore, ne alii videlicet offendantur vel a fide catholica remo-
veantur: Deus est Veritas, quae illucet in cordibus nostris per lumen 
Christi quod ab Ecclesia custoditur, defenditur, et omnibus ostenditur 
hominibus bonae voluntatis. 

2. De schemate ad discussionem Patrum Concilii parato, sequentia 
dicenda mihi sunt. Schema, uti est, cum sit bene paratum et ad discus­
sionem conciliarem aptum, sit reapse basis huius discussionis. Possunt 
quidem partes quaedam, verbi gratia, prologus, addi; quaedam emen­
dan in dicendi modo, quae nimis synthetica cum sint, possent postea 
minus rectae interpretationi subesse; etiam quaedam addi vel ampliari, 
verbi gratia, de Traditione; quaedam alia etiam modo aptiore — sed 
semper qui conveniat dignitati documenti conciliaris — ad pastoralem 
usum Sacrae Scripturae did. Normas etiam per principia altiora iterum 
inculcan studiosis viris de re biblica, ad quos gratum animum Pastorum 
Ecclesiae exprimere iure possumus; haec et alia adiicere possumus: sed 
basis discussionis sit semper schema paratum a tot doctissimis viris et 
nobis propositum a Romano Pontífice. Dixi. 

In textu scripto tradito: 1 deest 
1787 et 1788). 5 (D. B. 1809). 
9 (1950). 1 0 (D. B. 2008-2019). 

2 (D. B. 786). 3 et. 4 (D. B. 
6 (1894). 7 (1920). 8 (1943). 
1 1 deest. 1 2 deest. 1 3 deest. 

EXC.MUS P. D. ALFREDUS BENGSCH 

Archiepiscopus-episcopus Berolinensis 

Venerabiles Patres, 

Schema propositum certissime accurate prudenterque elaboratum 
est. Audivi etiam admonitiones severas hodie in hac aula. Attamen,1 meo 
humili iudicio, non placet. Et , ut timeo, ne multis quidem emendatio-
nibus essentialiter emendari potest, quia intentio simul ac modus lo­
quendi desideriis iustis satisfacere non potest. Hac pro sententia in di-
sceptatione generali tres saltern principales rationes liceat mihi pro­
ponere. 

1. Schema propositum contradicit, ut puto, saltern ex parte, menti 
Sanctissimi Patris qui . . . 2 in hac sacra aula solemniter declaravit, non esse 
huius Concilii damnationes prof erre, sed medicinam misericordiae af-
ferre.3 Ter autem in schemate aperte damnationes enuntiantur et prae-
terea nonnullae reprobationes indirectae aut, ut ita dicam, censurae 
inveniuntur. 

De modo loquendi plurima iam dicta sunt.* Schema utitur lingua..." 
ita ut fideles in eo non verba matris et magistrae, sed magistrae tantum 
severae inveniunt.6 

Quoad indolem pastoralem, hoc saltern: adversarii depugnantur per-
multis fidelibus omnino ignoti,7 erroresque damnantur qui in discepta-
tionibus tantum theologorum ... 8 inveniri possunt, si etiam ibi — quod 
nondum constat — forma in schemate reprobata docentur. 

2 . Quoad modum theologicum in hoc schemate assumptum pauca 
saltern dicam, singularia simul ac profundiora doctis atque prudentiori-
bus Patribus relinquens. 

Repetuntur in schemate definitiones quae in Concilio Tridentino nec-
non Vaticano I brevius enuntiatae sunt, et, ut puto, cautius, quia 
ibi non clausae sunt portae, quae hie clauduntur, ita ut nihil fere labori 
et disceptationi theologorum relinqui videatur. Quae disceptatio tamen 
non simpliciter periculum aestimandum est, sed verum ministerium ve­
ritatis, sub vigilantia certo,9 non autem diffidentia, Magisterii Ecclesiae. 

3 . Cetera transeam et venio ad tertiam rationem quae 1 0 sumitur ex 
conditione Ecclesiae in Germania orientali, ubi muñere meo ut episco-
pus Berolinensis fungor. Attamen non agitur de proprietatibus alicuius 
provinciae, sed de ipsa vita christiana et de probatione fidei sub oppres-
sione materialismi athei, turn theoretici turn practici. Periculum autem 

huius materialismi fere omnibus, ut mihi videtur, fidelibus hodie im-
minet, etsi diversis modis. Attamen in nostris regionibus illud pericu-
lum apertius manifestatur. Fideles sub regimine materialismi viventes 
ex decretis Concilii exspectant auxilium, confortationem et consolatio-
nem. Constitutio de revelatione praeclaram praebet occasionem fideli­
bus et insuper omnibus hominibus bonae voluntatis annuntiare quantas 
divitias Deus revelans nobis 1 1 per Christum et per suum Evangelium 
etiam pro hac vita dedit. Fideles verba exspectant ex quibus divinus the­
saurus clare et pulchre eluceat et quibus animus trahitur et allicitur. 

Praeterea in conditionibus istis quaestio necessarie oritur, quomodo 
amor Redemptoris eos quoque homines, eas innumerabiles generationes 
duxit, qui ante Abraham vixerunt. Quaestio non temerarie inquisita... 1 2 

Alia insuper quaestione fideles corde premuntur, nempe quare tot 
homines quibuscum quotidie conveniunt, Verbum Dei non audiant. 

De quibus omnibus quaestionibus fere nihil invenio in schemate. 
Fideles nostri cum fratribus separatis uniti resistentiam contra mate-

rialismum atheum valde desiderant, ne novae difficultates insurgant quae 
unioni in fide et caritate nocent. Quae unió non est indifferentismus 
sicut interdum dicitur. Periculum indifferentismi vix timendum est ubi 
confessio fidei difficilis et interdum periculosa est. 

Schema autem, ut mihi videtur, non paucas affert difficultates re-
spectu fratrum separatorum, saltern per modum docendi. Septies, ut 
unum exemplum addam, de magisterio Ecclesiae in schemate tractatur 
cum, ut puto13 nemo nostrorum 1 4 fidelium de magisterio false aut 
irreverenter sentiat. Praeterea 1 5 fideles nostri fere quotidie illuduntur 
et oppugnantur ab iis qui fidem . . . 1 6 ut aliquid primitivum, seu museale, 
non scientificum, regressivum 1 7 consider ant. 

Magna ergo gratitudine legunt auctores catholicos qui quaestiones 
hodiernas in lingua hodierna tractant et ita adiuvant ad fidei defensio-
nem. Si autem illa argumenta nova tam 1 8 celeriter quasi novae formae 
cuiusdam modernismi discriminantur, quae diffidentia partim et ex pa-
ginis schematis eloquitur, mentes fidelium perturbantur et onus vix por-
tabile eis imponitur. Depugnati ab inimicis fidei19 etiam a matre Ecclesia 
se suspicioni subiectos esse sentirent. Attamen certo amant Ecclesiam 
sicut domum paternam, amant successorem S. Petri, ut testifican possum 
et debeo. 

Faveant ergo, humiliter rogo, omnes Patres, qui vivunt fortasse in 
regionibus ubi fides sine istis periculis integra et intacta 2 0 traditione 
floret, faveant, dico21 esse memores fidelium, quorum fides probatur et 
qui certissime filii fideles sunt Ecclesiae — et sunt permulti.22 

Certo non est praedicandum in Concilio, attamen Evangelium Dei, 

id est bonum nuntium hominibus annuntiare — omni qua par est per-
spicuitate doctrinali — est Concilii et praesertim, ut puto, huius Con­
cilii. 

Concludere mihi liceat uno tantum verbo ex corde meo — parche 
mihi, Paires venerahiles:23 non possum rediré ad meos fideles, quo­
rum nonnulli, etiam iuvenes, sunt veri confessores, apportans lapidem 
pro pane. Ideo cum omni reverentia et sincera caritate erga viros Ínte­
gros et bene méritos, qui formaverunt hoc schema, ex conscientia mea 
dicere debeo: non placet. 

In textu scripto tradito: 1 etsi accurate, sedulo, prudenterque elaboratum. 
2 die 11 octobris. 3 deest. 4 Insuper Pontifex Maximus Patres Conciliares 
in eodem sermone admonuit, ut eo loquendi modo utantur, quo homines in mundo 
hodierno veritates Christianas intelligere et accipere possunt. 5 doctrinali atque 
professorali. 6 invenirent. 7 denique dicendum esse puto, ut vera pericula 
fidei, quae hodie imminent, non perspicue cognoscantur; sed quaestiones schola-
rum, nisi fortasse dicendum deberet: Quaestiones unius tantum scholae tractantur; 
adversarii permultis fidelibus omnino ignoti depugnantur. 8 aut in libris spe-
cialibus. 9 deest. 1 0 Ideoque inevitabilis fere suspicio oritur, uni tantum 
scholae theologicae hoc in schemate satisfieri. Doctrina de inspiratione S. Scrip­
turae, et de modo Evangelistarum, ut duo saltern exempla nominem, in nostro 
schemate eo modo describitur, ut non solum dogma, quod sine dubio ab omni­
bus tenendum est, sed etiam interpretado, id est una ex pluribus, definiri videatur, 
dum e contra constat, plures adhuc easque legitimas interpretationes theologicas 
in Ecclesia et in varus scholis fuisse. Quid illo verbo « tenet Ecclesia » significare 
vult schema nostrum, si tractatur de auctore quarti Evangelii? Insuper, meo hu-
mili iudicio, non recte servatur et traditio, quod, ut alia exempla transeam, per 
titulum schematis aperte cognoscitur, usque adhuc non de «fontibus revelatio­
nis » sed « de revelatione » in documentis ecclesiasticis tractatur. - I I I . Tertia 
ratio. 1 1 deest. 1 2 est, sed ex scientiis de rebus naturalibus iure proponi-
tur. 1 3 deest. 1 4 deest. 1 5 deest. 1 6 et religionem. 1 7 regres-
sum. 1 8 deest. 1 9 religionis. 2 0 deest. 2 1 deest. 2 2 deest. 
2 3 deest. 

13 

EXC.MUS P. D. ARTURUS TABERA ARAOZ 

Episcopus Alhasitensis 

Em.me Praeses, venerahiles Fraires, 

De gravissimo et delicatissimo schemate constitutionis dogmaticae 
de fontibus revelationis nunc iam primum disserendo, mihi liceat quae­
dam iam dictis addere quae modo generali in ipso attendenda videntur... 1 

Schema propositum fundamentum mihi videtur solidum discussio-

nis. Etsi2 enim difficultatibus et defectibus non careat, non ita tamen 
sunt insanabiles ut vera salutis spes non appareat3 et sepeliendum sine 
spe resurrectionis... 4 

Mirum certe esset hoc schema, tanto labore et studio elaboratum, 
nunc, quasi ex inopinato, ab alio schemate, praepropere forsitan inducto, 
suffectum iri. 

Schema propositum, etsi certo emendandum, perficiendum ac perpo-
liendum et in aliquibus etiam partibus,5 brevitatis et utilitatis causa, re-
fundendum, attamen, tenore suo dogmático et catholico alia schemata 
certo superat quae inter Patres his diebus circumferuntur. 

Quasdam praeterea habet proprias et eximias qualitates quae mini­
mi non sunt facienda: 

Eius scilicet perspicuitatem in capitulorum divisione et doctrinae 
processu nemo est qui non videat. 

Doctrina olim semper accepta ita proponitur ut non nova, sed no-
viter appareat. 

Methodo sufficienter utitur historico-expositiva qua nihil carius no-
stratibus huius temporis auctoribus catholicis est, et idem fere 6 dicen-
dum de nostrorum etiam fratrum separatorum theologis, qui in deliciis 
habent ita exponere doctrinam ut ex historia revelationis potius digno-
scatur quam ex speculationibus mere rationalibus, etsi7 minime ipsis 
spernendis. 

Etiam, quod magni pretii in re est, schema in omnibus suis fere li-
neis ad Concilia, ad Magisterium Ecclesiae vivum, praesertim ad Pontí­
fices huius nostrae aetatis, qui mente aperta et vigilanti docuerunt, et 
a quibus ne uno quidem gressu recedendum, oculos versos et attentos 
continuo habet. 

Denique, stylus et modus decurrendi nee tarn ineleganter (ut aliqui 
dicunt) nec tarn scholastice (ut alii affirmant) decurrit a prima usque ad 
ultimam lineam. 

Ea vero 8 quae circumferuntur, sumpta ex eius supposita indole non 
adeo pastorali, et praesertim non adeo oecumenica (ut fertur) mihi, hu-
militer dico, minime convincunt. Nihil dicam de indole pastorali, qua, 
natura eius dogmática inspecta, non caret schema: multum enim iam 
est dictum 9 in uno et altero sensu. Minima 1 0 tamen animadversio circa 
eius indolem oecumenicam mihi liceat. 

Fratres nostri separati id certe a nobis exigere videntur ut nihil in 
materia fidei, quam quod necessarium est, imponatur... 1 1 At ea quae 
aestimantur necessaria, ipsi imprimis fratres nostri separati exigunt a 
nobis ut neque omnino praetermittamus, neque verbis non sinceris ob-
tegamus. Ipsi enim exigunt a nobis ut testes, verbo Dei fideles, absque 

ulla vacillatione nec simulatione, nosmetipsos exhibeamus. Divus Paulus 
caritatem nobis inculcat faceré.. . , 1 2 sed « in veritate »; quod idem aliis 
verbis recise et vehementer quidem 1 3 ipse exprimebat Lutherus: « Ma-
ledicta sit caritas quae servatur cum iactura doctrinae fidei » . . . 1 4 

Unde, ut iam finem imponam, etsi13 non inficiar schema propositum 
moderatum iri observationibus . . . 1 6 Patrum, liceat me in memoriam re­
vocare criteria quae, in emendando et castigando schemate proposito, 
prae oculis habenda sunt, et quae, aut fallor, nobis omnibus indicta sunt. 

1. Ut Concilio non proponantur quae adhuc utili, immo necessaria 
controversia theologorum Catholicorum agitantur. 

2. Ut doctrina . . . 1 7 Concilio proponenda intra eos limites contineatur, 
extra quos iam 1 8 error, non doctrina Catholica, versatur. 

3 . Ut haec tandem doctrina vere Catholica harmonice, suaviter, 
sobrie quidem sed sincere proponatur omnium amore... 1 9 Dixi. 

In textu scripto tradito: 1 Ubinam nempe — statim dico — est cardo quae-
stionis quae ipso in limine discussionis proponitur? Aut multum fallor, aut tota 
in hoc vertitur quaestio: utrum schemati proposito standum annon. Nunc autem, 
his bene perpensis rationibus quae extremas in utraque solutiones admitiere vi-
dentur, mihi tandem persuasum fuit earn exstare viam mediam, quam unam, et 
necessitas suadet et prudentia máxime commendat. 2 Licet. 3 ei non sit. 
4 videatur. 5 capitibus. 6 (quod idem. 7 deest. 8 deest. 9 multa 
enim iam sunt dicta. 1 0 Aliqua. 1 1 (Act. 15,28). 1 2 (Eph. 4, 15). 
1 3 deest. 1 4 (Comm. in Gal. 5, 9) . 1 5 quamvis. 1 6 et animadversio-
nibus. 1 7 a. 1 8 deest. 1 9 catholicorum nempe et fratrum separatorum. 
Parcite mihi, venerabiles Patres, haec dicenda putavi, non ut ánimos non in pace 
compositos componam, quod vobis fuisset iniuria et in me audacia; ñeque ut pac­
tum non sincerum inire velitis. Hoc enim longe sit a nobis in hac re nostra 
gravissima conciliari, in qua « non in fermento veteri... sed in azymis sinceritatis 
et veritatis » epulari iubemur (1 Cor. 5, 8), sed tantummodo ut non leviter, neque 
immature ab hoc schemate discedamus, ne forte Caribdim vitare cupientes, in 
Scylam cadamus, et ut anguem forse latentem in herba cautissime vitemus. 

14 

EXC.MUS P. D. I O S E P H M . REUSS 

Episcopus tit. Sinopensis, aux. Moguntinus 

Venerabiles Patres, 

Liceat mihi ante propositionem meam err or em corrigere. Non sum 
episcopus Moguntinus, sed solummodo auxiliaris episcopi Moguntini. 
Et nunc ad rem.1 

Pro sententia, quod schema propositum « non placet », iam multa 
gravissima, persuasiva, immo, ut arbitror, evidentissima argumenta al-
lata sunt. Insuper autem in hac ipsa disceptatione generali schematis 
propositi iam nunc apparet, quibus difHcultatibus discussio quaestio-
num theologicarum in Concilio laborat et laborabit. Attamen, certo 
certius diligens et accurata discussio quaestionum theologicarum abso­
lute necessaria est. Nunc autem, plurimi Patres conciliares compluribus 
annis per plures menses Romae degere, etsi velint, non possunt. 

Rebus sic stantibus forse periculum non negari potest, ne aliquando 
instante fine Concilii tractatio rerum gravium et supremarum nimis festi-
netur vel immo omittatur. Ideoque liceat in hac disceptatione generali 
votum proponere, ut Concilium decernat vel a Summo Pontifice petat, 
ut ante alia schemata tractanda, loco huius schematis constitutionis dog-
maticae de fontibus revelationis locutio sit de verbo Dei revelato, deinde 
de Ecclesia, de episcopis, de unitate Ecclesiae. Huiusmodi schemata a 
commissionibus Pon tifiáis iam praeparata sunt. Profunda et Oecumenici 
Concilii digna tractatio horum schematum Ecclesiam iuvaret muñere 
suo in hodiernis adiunctis fungi. 

Si autem, Concilium foveret his quaestionibus solvendis, quae reca-
pitulationi mundi serviunt ideoque maximi momenti sunt, tunc, etsi tem-
pus pro aliis tractandis deficeret, nos omnes profundiorem solutionem 
reliquarum quaestionum fiducialiter temporibus futuris concederé pos-
semus; nam etiam pro his temporibus Dominus noster Iesus Christus 
Ecclesiae suae assistentiam Spiritus Sancti promisit. Dixi. 

In textu scripto tradito: 1 deest. 

EXC.MUS P. D. I O S E P H G A R G I T T E R 
Episcopus Brixinensis 

Venerabiles Patres, 

Ad schema propositum, liceat mihi breviter animadvertere quae se-
quuntur: 

1. Propono ut praesens schema de fontibus revelationis cum sche­
mate secundo de deposito fidei pure custodiendo uniatur et in unum so­
lum schema valde abbreviatum exaretur. Plura enim argumenta, quae 
in his duobus schematibus inveniuntur, omitti possunt propter rationes 
iam pluries ab aliis Patribus altera die allatas, quae nunc non re-

peto. Paucae tantum pro schemate seligantur quaestiones maioris omnino 
momenti, praesertim quae cum philosophia recentiore et cum progressu 
in scientiis connexae sunt et mentes hominum nostrae aetatis máxime 
movent et quarum tractatio theologica et pastoralis a Concilio iure ex-
pectatur. 

2 . Novum schema sit indolis vere pastoralis. Ad hunc finem obti-
nendum modo positivo exponatur doctrina, et usus valde modicus fiat 
monitorum et condemnationum. Necesse utique est, ut Concilium veri­
tatem clare enuntiet et errores compescat, sed hoc fiat modo paterno et 
caritate pleno,1 ut lectores schematis animo grato ex nostris verbis vo-
cem et amorem Boni Pastoris audire possint. Ut episcopi, non sumus 
functionarii veritatis et disciplinae, sed patres et pastores et2 fratres 
nostrorum sacerdotum et fidelium. 

3 . In schemate de fontibus revelationis, n. 28 , verba et mónita fiunt 
ad exegetas catholicos. Peropportunum mihi videtur, ut novo schemati 
exarando inserantur quaedam pastorales animadversiones circa momen­
tum investigationis scientificae, exegeticae et theologicae, circa grave 
munus theologorum catholicorum. 

Theologi catholici servitium necessarium et pretiosissimum praestant 
Magisterio Ecclesiae in eius proprio muñere adimplendo, nempe ut 
thesauri in deposito fidei absconditi pandantur, ut annuntiatio veritatis 
revelatae progrediatur totamque vitam fidelium magis in dies illuminet. 
Simul ab ipsis solvenda sunt multa problemata, quae ex progressu scien-
tiarum profanarum, praesertim naturalium et historicarum, semper nova 
surgunt. Labor theologorum catholicorum, praesertim exegetarum, non 
caret gravibus difficultatibus et periculis, ut aberrationes vitentur et 
ventas integre elucescat. 

Magisterii Ecclesiastici est invigilare in labores theologorum eosque 
contra pericula muñiré indicando vias inquisitionis pervias. Et viri 
scientiis sacris dediti fideles se et oboedientes exhibeant oportet erga 
Magisterium Ecclesiae, scientes fructum studiorum dependeré essentia-
liter a spiritu fidei, humilitatis, orationis. 

Altera ex parte theologi catholici, imprimis exegetae, merentur sin-
ceram et benevolam considerationem difficultatum, quae ipsis in labore 
obveniunt. Magisterii Ecclesiastici interest non solum ut veritas tuta sit, 
sed etiam ut illa libertas investigationis tueatur, quae ad genuinum la-
borem scientificum necessaria est. Per nimiam enim restrictionem theo-
logis in labore scientifico impositam, non solum errores comprimerentur, 
sed etiam progressus scientiae theologicae et expansio veritatis damna 
capere possent. Itaque attendendum est ne impossibilis reddatur vera 
discussio scientifica theologorum catholicorum inter se et cum viris doctis 

acatholicis et ne aestimatio laboris scientifici theologorum catholicorum 3 

apud catholicos et acatholicos diminuatur. 
Rogo ergo Patres conciliares, ut in schemate dogmático non solum 

statuatur officium Magisterii Ecclesiae in tutanda veritate et in vigilantia 
in labore theologorum, sed4 simul explicite agnoscatur momentum in-
vestigationis scientificae et congrua libertas ad hunc laborem perficien-
dum; denique ut positive exprimatur gratitudo Magisterii Ecclesiae erga 
cultores scientiarum sacrarum et illis animus addatur, ut suum laborem 
alacriter et cum gaudio in bonum Ecclesiae prosequantur. Dixi. 

In textu scripto tradito: 1 perfuso. 2 deest. 3 deest. 4 at ut. 

EXC.MUS P. D . S IMON H O A N G U Y E N VAN H I E N 
Episcopus Dalatensis 

Em.me Praeses et venerandi Patres, 

Mihi liceat aliquam propositionem faceré de declaratione praelimi-
nari omnibus constitutionibus, praesertim de fide, praemittenda.1 

Nuntius praeliminaris Sacrae Synodi Vaticanae I I , « ad omnes ho­
mines ac nationes » directus, ab omnibus laeto et grato animo acceptus 
est. Nam in illo nuntio locuti sumus de illis obiectis quibus omnes ho­
mines anhelant, nempe de salute, amore ac pace et quidem, ut ita 
dicam, plana loquela ad quam omnes, etiam indocti, accederé potuerunt, 
ita ut, mutatis mutandis, idem affirmari posset pro hominibus hodierni 
temporis, quod acciderat multitudini hierosolymitanae die Pentecostés: 
« Facta autem hac voce, convenit mul t i tude . ; et mirabantur dicentes, 
nos audivimus unusquisque linguam nostram in qua nati sumus ». . . 2 

Concilium Vaticanum I I , sub auctoritate et directione Summi Pon-
tificis Ioannis X X I I I , feliciter regnantis, sibi ut finem proposuit prae-
sentandi mundo fatiscenti ipsum Salvatorem, pastorem, medicum, fratrem 
Dominum nostrum Iesum Christum cum sua doctrina genuina, integra, 
universa,3 tamen sub lingua nativa, simplici, clara, omnibus accessibili, 
etiam pauperibus et parvulis, ut fecit ipse 4 Dominus noster pauperibus 
evangelizando. Quod, ut mihi videtur,5 desideratur in schematibus de 
fontibus revelationis.6 Sed quid in ore Christi frequentius, immo fusius 
ac clarius invenimus sub forma quidem concreta, nisi7 de Deo Patre 
suo et nostro, de Filio magistro et fratre, de proximo diligendo tam­
quam fratre? « Vos autem nolite vocari rabbi: unus est enim magister, 

Christus} omnes autem vos fratres estis; et patrem nolite vocare vobis 
super terram: unus est enim Pater vester qui in caelis est ». . . 9 

Porro,10 ubinam melius inveniantur relationes paternitatis, filiationis, 
fraternitatis quam in ipsa familia? Revera Christus totam doctrinam 
suam 1 1 de Ecclesia . . . 1 2 aedificanda posuit in divina Familia Sanctissimae 
Trinitatis, ad quam omnes homines vocare dignatus est ut tandem ali-
quando omnes filii in Filio, haeredes Dei et cohaeredes Christi efficere-
mur. . . , 1 3 inchoative in terris per gratiam et definitive in caelis per vi-
sionem... 1* 

Praeses: Exc.me Pater, agitur de fontibus revelationis! 

Orator: ... et cum de fontibus revelationis iam multa dicta sunt, nol-
lem aliud adiicere.15 Gratias! 

In textu scripto tradito: 1 deest. 2 (Act. 2, 4 s.). 3 completa. 4 deest. 
5 deest. 6 schemate proposito. 7 quam. 8 deest. 9 (Mt. 23, 8-9). 
1 0 deest. 1 1 deest. 1 2 sua. 1 3 (Rom. 8, 17). 1 4 « In domo Patris 
mei mansiones multae sunt (Io. 14, 2 ) . 1 5 1. Huius divinae Familiae caput 
et origo sine origine est Pater qui « i n principio» ab aeterno suum unigenitum 
et primogenitum genuit, cui totam suam vitam seu naturam divinam tradidit: 
« Sicut enim Pater habet vitam in semetipso, sic dedit et Filio habere vitam in 
semetipso » (Io. 5, 26) , « quern diligit » (ib. 20) et a quo diligitur in Spiritu veri­
tatis et amoris (Io. 14, 31) : en mysterium SS. Trinitatis. 

2. In sua bonitate infinita, Deus voluit homines a se creates, suae Familiae 
cooptare per adoptionem filiorum: « Sic Deus dilexit mundum ut Filium suum 
unigenitum daret, ut omnis qui credit in eum non pereat sed habeat vitam aeter-
nam » (Io. 3, 16). Filius per Mariam caro factus et habitans in nobis, praeter 
suam doctrinam de Regno Dei, dedit et suam carnem « quae pro vobis datur » 
et suum sanguinem qui « pro vobis eftundetur in remissionem peccatorum », in 
cibum et potum quibus fimur sui concorporei et consanguinei: en Mysteria Incar-
nationis et Redemptionis. Quodsi cum Christo Filio naturali Patris concorporei 
et consanguinei efficimur, mérito transformamur in eius fratres et proinde filii 
Dei Patris nominamur et sumus. En mysterium elevationis et adoptionis divinae. 

3. Cum homo et anima et corpore constituitur animaque attingitur mediante 
corpore, sic Christus in sua condescensione, voluit nobis relinquere suam carnem 
et sanguinem cum suis effectibus salutaribus sub velamine sacramentorum quae 
sunt quasi ubera stillantia lac et mel in os filiorum, quae tamen non cuique priva-
tim, sed una cum doctrina salutis, tradita sunt Ecclesiae ab ipso fundatae supra 
firmam Petram, tanquam Matri omnes filios nutrienti et Magistrae pueros docenti. 
En mysteria Ecclesiae et Sacramentorum. 

4. Omnes filii eiusdem familiae sunt inter se fratres, cuiuscumque dignitatis, 
conditionis et aetatis sint, ideoque debent sese invicem diligere, adiuvare, defen­
deré, idem sapere cum matre quae eis monstrat Patrem cum Fratre primogénito in 
Spiritu amoris et unionis Familiae: en fundamentum totius moralis christianae. 

Audiamus nunc Doctorem gentium eandem linguam de hac magna Dei Fa-

milia proferentem. « Flecto genua mea ad Patrem Domini nostri Iesu Christi, ex 
quo omnis paternitas in caelo et in terra nominatur... ut det vobis corroboran per 
Spiritum eius in interiorem hominem... in caritate radicati et fundati » (Eph. 3, 15): 
en prospectus luminosus, energice captivans Divinae Familiae ad cuius consortium 
omnes vocantur. « Quia ergo pueri communicaverunt carni et sanguini, et ipse 
similiter participavit eisdem ut per mortem destrueret... diabolum (Hebr. 2, 14); 
Semen Abrahae apprehendens, «non confunditur fratres eos vocare » (ib. 11, 16). 
Ut autem exstingueret omnem discordiae fomitem, Christus per Ecclesiam evan-
gelizavit « pacem vobis qui longe fuistis et iis qui prope, quoniam per Ipsum ha-
bemus accessum ambo in uno Spiritu ad Patrem. Ergo iam non estis advenae sed 
estis cives sanctorum et domestici Dei » {Eph. 2, 17). 

Nonne quotidie Ecclesia vult ut nos signemus signo Crucis, in quo invocamus 
SS. Trinitatem oramusque Christum ut in nobis renovet fructum crucis qua cum 
Ipso uniti et identificati, efficiamur filii Patris in Filio. 

En loquela quae facile penetrat mentem omnium et ad cor vadit, omnes enim 
facile percipiunt quid sit familia et quinam sint sensus et officia filiorum erga 
par entes. 

Optandum ergo mihi videtur ut per modum introductionis ad constitutiones 
et decreta, declaretur: Ecclesiam Dei esse magnam familiam divinam in quam 
Deus Pater in sua bonitate infinita, per Dominum Iesum Christum Filium suum, 
in communi Spiritu amoris, dignatus est omnes homines vocare ut omnes filii sui 
per adoptionem efficiantur et invicem ut fratres sese agnoscant et diligant. 

Animadversiones additae: 
Cum finis et ofEcium Concilii sint praedicatio Evangelii Christi iuxta praecep-

tum Domini: « Euntes docete omnes gentes... baptizantes..., docete eos servare 
omnia quaecumque mandavi vobis » {Mt. 28, 19-20), nobis attendendum est ad 
genuinitatem, integritatem, puritatem doctrinae et ad capacitatem audientium, in 
expositione Verbi Dei quia legatione Dei fungimur. 

Ut autem consulatur et indoli pastorali et claritati expositionis doctrinae, aude-
rem proponere: 

1. Ut schemata proposita serventur ad discussionem, ea tamen conditione ut 
quaestiones disputatae in partes segregentur (relinquantur varus commissionibus 
Curiae Romanae), doctrina certa proponatur, nam in necessariis unitas, in dubiis 
libertas, in omnibus caritas; alius tamen ordo rerum tractandarum iuxta mentem 
hodierni temporis, maioris claritatis causa eligatur; tandem stylus exprimendi sim-
pliciore gressu, apparatu scolastico liberatus, adoptetur. 

2. Ut circa fidem et revelationem, doctrina Conciliorum Tridentini et Vati-
cani I resumatur. 

3. Ut ante omnem constitutionem et decretum, praemittatur clara et concisa 
expositio praecipuorum fidei articulorum qui sunt fundamentum totius aedificii dog-
matis et moralis christianae eruntque summa religionis pro fidelibus, lumen pro 
iis qui foris sunt, et programma pro iis qui sese praeparant ad baptismum reci­
piendum. 

Mihi liceat proponere sequentem ordinem rerum tractandarum: 
1. Visio compendiosa sed orgánica articulorum fidei fundamentalium, iuxta 

verbum Christi: « Haec est vita aeterna ut cognoscant te solum Deum et quem 
misisti Iesum Christum ». 

2. Haec vita aeterna cognoscitur per verbum Dei seu nuntium salutis ad om-

nes homines, annuntiatum prius a patriardbis et prophetis, dein a Christo Domino 
et Apostolis (Multifariam multisque modis...): Vetus et Novum Testamentum. 

3. Omne verbum potest esse in scriptis vel orale. Verbum Dei datum est in 
scriptis (Sacra Scriptura) et oraliter (Traditio). Christus enim praecepit: « Euntes 
docete » et non sedentes scribite. 

4. Qualitates verbi Dei. a) Veritas et inerrantia; b) divino-humanum: divi-
num quia ipse Deus inspiravit et auctor principalis; humanum quia est opus libe-
rum hagiographi, cum suis notis particularibus psychologicis, historiéis, ... 

5. Interpretatio verbi Dei. Verbum Dei ad omnes homines diriguntur ad sa-
lutem. Non omnes sunt capaces interpretandi verbum Dei. Sunt multa loca diffici-
liora. Ecclesia est organum officiale et authenticum ad hanc interpretationem. 

In hac interpretatione, attendendum est ad notas particulares auctoris humani, 
ad conditiones litterarias, históricas et geographicas. Multa exstant in Oriente tan-
quam reliquiae traditionum antiquarum quae sunt magnae utilitati ad bene intel-
ligenda loca difficilia S. Scripturae. 

Traditiones orales. « Sunt autem et alia multa quae fecit Iesus, quae si scri-
bantur per singula, nec ipsum arbitror mundum capere posse eos qui scribendi 
sunt, libri » (Io. 21 , 25). Docete omnes gentes. « lile (Spiritus S.) docebit vos 
omnia » (Jo. 14, 26) . Traditio conservat S. Scripturam, revelatam doctrinam intac-
tam tradit, explicat, complet. Haec invenitur in scriptis Patrum, in Magisterio 
ordinario Ecclesiae et in documentis pontificiis. 

Verbi Dei studium. Omnis loquens vult audiri verbaque sua in executionem 
conduci. Deus dignatus est nobis magnam epistolam per varia saecula scriptam, 
mittere ad nos docendos de sua volúntate et nostris officiis ad salutem; debemus 
earn non solum legere sed et meditari quotidie ut sciamus quid agendum. Sacer­
dotes cuius officium est alios docere verbum Dei, esse versatos in verbo Dei opor­
tet ac nil negligere ad illud propagandum. 

Has praedictas observationes humiliter propono, et non peto ius ad loquen-
dum, nisi em.mus Dominus praeses aliter iudicaverit. 

EXC.MUS P. D. I O S E P H B A T T A G L I A 

Episcopus Faventinus 

Venerahiles Paires, 

Nolo celare vos admirationem et tristitiam quibus affectus sum, cum 
audivi argumenta quibus impugnabatur schema nobis propositum de fon­
tibus revelationis. Quae argumenta, et hoc dictum sit maxima cum reve­
renda, meo humili iudicio, mihi videntur 1 fallada et inania. 

Praetermissa omni observatione de nullo respectu habito, turn com-
missioni, quae schema per tot temporis praeparavit, turn Pontifici, qui 
evidenter voluit ut illud nobis proponeretur discutiendum, turn omni­
bus Patribus qui per menses illud examinaverunt, venio, stylo telegra-
phico, ad argumenta quibus reiciendum putatur. Reverá: 

7 

1. Impugnatur schema quia non loqueretur de verbo Dei, sed de 
Sacra Scriptura et Traditione. Sed nos semper credidimus hucusque in 
Sacra Scriptura et Traditione contineri verbum Dei, et Traditionem et 
Sacram Scripturam idem esse ac verbum Dei. 

2 . Impugnatur schema quia uteretur novis vocabulis, ut « Tradi-
tio », « Revelatio », « Fons » et alia, quae, uti iam audistis, adhibit a 
sunt in Conciliis praecedentibus2 ut in Tridentino et in Vaticano. E t 
vocabulum « Traditio » antiquum est ut epistolae S. Pauli. 

3 . Impugnatur schema, et fit recursus ad verba Summi Pontificis, 
quia in eo deest afflatus pastoralis, sed Summus Pontifex commendat 
etiam 3 ut Veritas Catholicae Ecclesiae solemniter affirmetur, ita ut elu-
cescat omnibus, etiam fratribus separatis, quodam novo splendore. E t 
si ex documentis Summi Pontificis de Concilio excerpere vellem locos 
qui hue referuntur, possem vobis loqui usque ad vesperum. Admittitur 
quidem veritatem esse fundamentum pastoralis; quid amplius desidera-
tur? Huic fundamento veritatis innixi pastores scientiam pastoralem et 
artem pastoralem aedificabunt et4 exercebunt, quae scientia non erat trac-
tanda in hoc schemate, cum iam tractetur in aliis schematibus et, ut 
vidimus, etiam in sacra Liturgia. 

4 . Impugnatur schema quia non esset satis oecumenicum: sed ve-
ritas ipsa sua natura 5 est oecumenica, et nihil magis oecumenicum veri-
tate, et certo fratres separati non alliciuntur minuendo veritatem. Quod, 
diminutio veritatis,6 ne honestum quidem esset. 

5 . Impugnatur schema quia esset scholasticum; sed quaero: quia 
eaedem veritates etiam in scholis docentur et in manualibus inveniun-
tur, fidelibus totius orbis erant tacendae, contra mentem Pontificis? 

6. Affirmatum est etiam schema fidei mutatum esse in Concilio Va­
ticano I.7 Utique, sed in eodem sensu et eadem sententia, ut efficacius 
declararentur eaedem veritates dogmaticae.s 

7. Impugnatur schema quia videtur 9 condemnare certas opiniones, 
quas non nomino.10 Sed non est officium Concilii Oecumenici et solli-
citudinis Pastorum monere fideles ut caveant errores et pericula in 
fide? 

Peto veniam, ob meum ausum, quo neminem offendere volui, sed 
considerans adversarios huius schematis, si parva componere magnis 
licet, mihi videor esse 1 1 ut Daniel in fovea leonum, sed confido me 
ereptum iri ex eorum ore data eorumdem humanitate, si venio ad hanc 
conclusionem: 

Schema propositum mihi placet, ob claritatem expositionis, ob pro-
prietatem verborum, ob rigorem logicum quo partes connectuntur. Ad-
datur prooemium quo oeconomia totius schematis et eius maximum mo-

mentum expHcentur. Emendetur et perficiatur in loéis ubi credatur 
emendandum et perfieiendum, sed expedite discutiatur nec teramus ul-
terius tempus tam pretiosum vanis disceptationibus. Dixi. 

In textu scripto tradito: 1 visa sunt. 2 alia vocabula adhibentur in Con-
ciliis. 3 memoranda sunt etiam alia verba S. Pontificis qui enixe commendat. 
4 deest. 5 deest. 6 deest. 7 Impugnatur schema afirmando, etiam in 
Concilio Vaticano I schema fidei mutatum esse. 8 fidei. 9 videretur. 
1 0 afferam. 1 1 deest. 

EXC.MUS P. D . AEMILIUS G U E R R Y 
Archiepiscopus Cameracensis 

Venerabiles Patres, 

Quae sequuntur de consensu omnium episcoporum Galliae propo-
nuntur. Tollenda omnino est quaedam aequivocatio graviter et unitati 
et fecunditati Concilii periculosa. Ex eo enim quod multi episcopi po-
stulent veritates doctrinales alio modo praesentari ad homines huius 
temporis, sub forma magis positiva, vivida, evangélica, adaptata, posset 
quis intelligere eos paratos esse ad sacrificandam doctrinam in favorem 
necessitatis pastoralis. Quae aequivocatio Patres in duas partes divi-
deret: alios quidem doctrinae studentes, alios necessitates pastorales 
doctrinae anteponentes. 

Quod concederé nequimus ex duplici ratione: 
1 . Quia unitas ipsa Concilii bonum aliquod eminens est, ab omni­

bus quaerendum in veritate et caritate Iesu Christi. 
2 . Quia hanc oppositionem inter ambo officia nostra respuimus: 

etenim inter necessitates doctrinales et necessitates pastorales nulla po­
test haberi oppositio. Doctrinae est in omne opus pastorale resplendere 
« ut vitam habeant et abundantius habeant ». 

Primum officium pastorale nostrum in hoc est: doctrinam inte-
gralem et puram populum nostrum doceamus, ita tamen possit audire 
verbum Dei, intelligere, accipere in fide et tandem in universum vitae 
suae spatium in actum deducere. 

Aequivocatio forsan ab hoc vocabulo pendet, nempe « adaptare », 
quod insinuare videretur nos nuntium redemptionis novitatibus et ten-
dentiis quibusdam hodiernis accommodare velle; velarentur, v. g. doctri­
nales exigentiae, reticerentur principia quaedam nimis hominibus huius 

temporis ingrata. Huiusmodi sensus crimen esset adversum officia no­
stra episcoporum, fidei doctorum. 

Ad aliud quid omnino diversum tendimus, et hoc duplici modo in-
telligendum est: 

1. Adaptanda est, non ipsa doctrina, sed praesentatio ipsius doctri-
nae: etenim ipsa doctrina, nonnisi cum tota virtute sua veritatis Evan-
gelii ad illuminationem vitae tradenda est, sed praesentatio ipsa doctri-
nae, ad hoc ut omnes integram veritatem suam faceré queant. Quid vero 
requirit, ex nostra parte, tale praesentationis studium? Officium nostrum 
est, sub lumine fidei viventis, nostram propriam mentem ad veritatem 
adaptare Scripturae Sanctae, Theologiae, Patribus, documentis Magiste-
rii studentes, meditationi et orationi instantes..., 1 ut Veritas nobis fa-
miliaris evadat et a nobis praesentari valeat, non solum mentibus homi-
num temporis nostri aperta, sed etiam lucens, ardens, vivida, attrahens, 
revelans immensam caritatem Dei qui vult omnes homines salvos fieri, 
trahendo ipsos ad Filium suum in Ecclesia, tanquam filios in Filio, et 
inter se fratres. Sub hoc aspectu, in schemate theologico deficit haec 
synthesis omnino necessaria: aliquod prooemium quod « mirabilia Dei » 
exponat in oeconomia salvifica mundi. 

2 . Praesentatio doctrinae adaptanda est novis conditionibus et for-
mis vitae in mundo moderno, sicut recenter postulavit Summus Ponti-
fex, triplici causa: 

a) Si fit respectus ad populum nostrum credentem, non tan­
tum errores hodierni in ipsum influunt, sed « civilisatio » nova, tech-
nica ipsum profunde signat. Quod non tantum condemnare vel denun-
tiare sufficit! Infidelitas enim esset, nos, doctores et pastores, non do-
cere populum nostrum et iuvare ad salutem assequendam in ipsa sua 
vita hodierna, in ipso hodierno ordine rerum. Quod fieri non potest 
sine arduo mentis et inquisitionis doctrinalis labore! Quam facilius es­
set formulas manualium mere repetere! 

b) Quoad illos autem, ad quos nondum pervenit felix nuntium 
Evangelii, episcopus, utpote « missionarius », apostolus per antonoma-
siam, horum curam assumere debet. Caritas erga Christum et erga hos 
ipsos urget nos ut modo persuasivo et intelligibili ad hos2 verbum 
salutis afferamus. Ad hoc autem exigitur profundior doctrinae cogni-
tio et catechesis conveniens iis qui sunt in via ad Christum. 

c) De obiecto ipso doctrinae haec dicatur: Ecclesiae est « om­
nia instaurare in Christo »: quidquid igitur vere humanum est, — quid-
quid inter res mundi valorem exhibet, in dominio artis et scientiae et 
« culturae » ut dicitur, et artium technicorum, — quidquid ad vitam 
hominum conferí quocumque modo, scilicet amor et relationes inter 

coniuges et familiae, et labor, universa problemata socialia, relationes 
inter nationes et pax in mundo. Christus venit « non ut damnaret mun-
dum, sed ut salvaretur mundus per ipsum ». Doctrinae igitur nequá­
quam studeret qui, a beneficiis Incarnationis et Redemptionis quidquid 
excludere vellet. 

Conclusio nostra est circa generaliora primi schematis: ordinario 
pastoralis, nedum excludat doctrinam vel minuat, novum et immensum 
spatium aperit, simul ac earn ad inquisitiones ulteriores provocat, ita ut, 
per opus connexum omnium qui veritatem et homines 3 diligunt, ver­
bum Dei ad omnes homines, in omnibus conditionibus, annuntiari possit 
et totam vitam personarum, familiae, societatis illuminet. Dixi. 

In textu scripto tradito: 1 ita. 2 eos. 3 animas. 

19 

EXC.MUS P. D. H E R M E N E G I L D U S F L O R I T 
Archiepiscopus Florentinus 

Venerabiles Patres Conciliares, 

Gaudeamus de intacta libértate loquendi in hac aula conciliari; sed 
intacta servetur etiam caritas fraterna ideoque fraternus modus discep-
tandi... 1 

Quoad substantiam doctrinalem, puto nos omnes convenire, sed po­
tius circa methodum proponendi res fundamentales valde discrepamus. 
Praecipua quaestio in praesenti est ilia de methodo; an nempe retinenda 
sit methodus scholastica, quae de cetero valde mitigatur in schemate 
proposito: repeto, an nempe retinenda sit methodus scholastica,2 hucus-
que ab Ecclesia adprobata et natura sua securior, sed mentalitati ho-
diernae minus grata (quia mens modernorum est potius historicistica et 
inhians experientiae et emotioni religiosae), aut seligenda sit methodus, 
quam vocare solent positivo-historicam, quae postremis annis progressa 
est in connexione cum cultura biblico-liturgico-patristica, quaeque prae-
valere videtur ubi contentio viget theseon theologicarum cum protestan-
tibus. 

Problema magnum ac urgens est invenire synthesim altiorem, qua 
integrari possint istae duae tendentiae catholicorum... 3 Tentamina, hu-
militer quaeso, fiant ad id consequendum. 

Quod etiam defensores prioris tendentiae laborent anxietate doctri-

nali et pastorali, facile intelligitur, quia altera sententia, ex natura sua, 
si non cautissime 4 procedatur, sensim sine sensu et non obstante rectis-
simo fine fautorum eius, adaperire potest angiportus subiectivismo pe-
riculoso,5 eo vel magis quod societas hodierna caret philosophia et caret 
visione mundi (Weltanschauung), qua ipsamet valeat interpretan prae-
sentes realitates quin cadat in pessimismum et in angorem « existen-
tialisticum ». 

Sed interim, venerabiles Patres,6 susceptam discussionem continue-
mus circa schema iam propositum, et concrete: aliqui ex vobis putant 
non esse tarn 7 loquendum de duplici fonte revelationis? Bene. Redea-
mus ad textum Concilii Tridentini, quern suggero praeponendum, prooe-
mii instar, in pag. 9 .. . s Scio ilium placeré etiam quibusdam fratribus 
separatis. 

De cetero nemo in dubium vocat fontem primarium 9 et unicum re­
velationis esse Deum seu Verbum Dei Unigenitum, quod cum sit in 
sinu Patris, ipse nobis enarravit... 1 0 

Et voluissem nunc statim Mico subiicere verba praeclara, classica, ut 
ita dicam, Concilii Tridentini, et analysi eundem textum subiicere ut 
possem deinde coram omnibus concludere, dicere11 praediligentibus 
theologiam sic dictam « vitalem » . . . 1 2 : quid hoc textu, theologice lo-
quendo, magis vitale? Sed omittam textum, qui iam pluries citatus fuit, 
praesertim ab em.mo, ni jailor, card. Caggiano. Liceat itaque pauca alia 
addere.13 

1. Neminem latet vocem « paradosis », sensu theologico agnito a Con­
cilio Tridentino et prius a S. Thoma, inveniri apud notum textum pau-
linum: « Tenete traditiones quas didicistis sive per sermonem sive per 
epistolam nostram » . . . 1 4 Prius quam esset vox scholastica fuerat vox 
biblica, et alius prostat textus, generatim neglectus, ex epistola Iudae 
desumptus: « Necesse habui scribere vobis, fratres, deprecans super-
certari semel traditae » — nótate: « semel traditae 1 5 (hapax parado-
theise) Sanctis fidei » . . . 1 6 

2. Adnotare liceat quoque 1 7 mihi, Patres venerabiles, quod plura ex 
oppositis, feria quarta™ contra schema sunt faciliora dictu quam factu. 
Utcumque disceptatione fraterna et Sancti Spiritus gratia opitulante, po-
terimus, ac tali « disceptatione » dico, poterimus 1 9 clariorem, praesen-
tem textum vel profundiorem vel breviorem reddere; etsi nequeam ab-
stinere me a sincera admiratione, eo quod plures tractates, et20 valde 
delicatam, . . . 2 1 explosivam materiam biblicam, Patres commissionis prae-
paratoriae per bene 2 2 in epitomem cogeré valuerint. 

Ulterius: si hie auditor vox Ecclesiae Magistrae, potiusquam vox 
Ecclesiae Matris id liquet ex natura subiecti. 

Sicut parentes ex iure naturae sunt magistri filiorum, ita Ecclesia 
ex iure divino, et quidem iure divino primordiali, est magistra filiorum 
suorum {iam vero 2 3 nemo negaverit et hunc esse aspectum pastoralem, 

immo eminenter pastoralem). 
De cetero audiemus satis superque vocem Ecclesiae Matris in sche-

matibus quae cognosco 2 4 de cura animarum et, ut confido, in schemate 
de Ecclesia, quod nondum cognosco.25 

Adhuc26 si sapit pessimismum schema praesens, reddere poterimus 
iucundiorem, salva dignitate styli conciliar is,27 postquam disceptatio fra­
terna ostenderit ubi lateat anguis pessimismi. 

3 . Denique 2S recte desideratur ut si errores reprobantur, clariore modo 
id fiat, ad auferendas ambiguitates et ad diffidentiae quodlibet germen 
dissipandum. Fortasse hoc desiderium praecipue respicit cap. IV , n. 22 . 

Iamvero, si ambiguitas datur29 non versutiae humanae id attri-
buendum est, sed prudentiae caritatis Christi, nempe . . . 3 0 ne iterum su-
scitentur controversiae damnosae. Quisnam, v. gr., non audivit his ulti-
mis temporibus verba Christi relata ab Evangeliis quasi ex toto referre 
potius mentem (creatricem utique) communitatis inconsciae,31 iuxta pla-
cita illius methodi hermeneuticae quae « Formgeschichte » nuncupatur, 
et cui nimis indulgent (proh dolor) etiam plures exegetae catholici? 

Mihi suasum habeo non agi in casu de opinionibus, sed de princi-
piis et criteriis quibus pessumdatur sensus inspirationis biblicae et . . . S 2 

enervatur, tandem aliquando, tota auctoritas histórica Evangeliorum. 
Iamvero boni pastoris munus est etiam illud tuendi gregem ab erro-

ribus. Dixi. 

In textu scripto tradito: 1 Certo dissensus acriores exarserunt aliis in Conciliis; 
at quidquid contigerit tempore praeterito, hodie omnia progrediuntur; progredian-
tur ergo etiam patientia et fiducia reciproca. Ut plures asseruerunt, omnes tendi-
mus ad idem: ad incrementum et ad defensionem fidei, ad sanctificationem nostram 
(ut fiamur forma gregis ex animo, magis magisque) et ad salutem nostrarum ovium, 
sedulo attentis mutatis condicionibus, exigentiis, necessitatibus pastoralibus nostri 
aevi. 2 deest. 3 (quae deteguntur etiam in Concilio). 4 caute. 5 deest. 
6 deest. 7 deest. 8 et sublato n. 4 in pag. 10. 9 primariorem. 1 0 Etenim 
Evangelium promissum ante per Prophetas et in Scripturis Sanctis, Dominus Noster 
Iesus Christus proprio ore primum promulgavit, deinde per suos Apostólos tan-
quam fontem omnis et salutaris veritatis et morum disciplinae, omni creaturae prae-
dicari iussit (cf. Mt. 28, 29; Mc. 16, 15); perspiciensque hanc veritatem et disci-
plinam contineri in libris scriptis et sine scripto traditionibus, quae ab ipsius 
Christi ore ab Apostolis acceptae, aut ab ipsis Apostolis Spiritu Sancto dictante, 
quasi per manus traditae, ad nos usque pervenerunt; orthodoxorum Patrum exem­
pla secuta (haec S. Synodus) omnes libros tam Veteris quam Novi Testamenti, cum 
utriusque unus Deus sit auctor, necnon traditiones ipsas turn ad fidem turn ad 

mores pertinentes, tanquam vel oretenus a Christo vel a Spiritu Sancto dictatas 
et continua successione in Ecclesia catholica conservatas, pari pietatis afiectu et 
reverentia suscepit ac veneratur (Conc. Trid. Deer, de Canonicis Scripturis, sess. 
IV, E. B. n. 57) . 1 1 deest. 1 2 peto. 1 3 Denique liceat mihi pauca ad-
dere. 1 4 (2 Thess. 2, 15). 1 5 deest. 1 0 (Iud. 3) . 1 7 deest. 1 8 deest. 
1 9 deest. 2 0 deest. 2 1 et. 2 2 deest. 2 3 deest. 2 4 deest. 2 5 deest. 
2 6 deest. 2 7 deest. 2 8 deest. 2 9 detur. 3 0 (ut puto). 3 1 primaevae. 
3 2 penitus. 

20 

EXC.MUS P. D . IESUS CLEMENS ALBA PALACIOS 
Episcopus Tehuantepecensis 

Venerabiles Patres Conciliares, carissimi Fratres Observatores, 

Tractabo de primo schemate, id est de fontibus revelationis, cum 
relatione ad secundum schema, de fidei deposito pure custodiendo. In 
utroque partim recoluntur ac denuo promulgantur fere verbatim decreta 
priorum Conciliorum; partim proponuntur discutiendae quaestiones non-
dum mature perpensae, quin appareat necessitas definitivi et solemnis 
iudicii; in schemate de deposito fidei pure custodiendo tractatur etiam 
directe et per se de quaestionibus philosophicis. Propter diversas ratio-
nes, praesertim pastorales, proposita fuit reiectio utriusque schematis 
et exhibitio novi schematis. 

Praeses card. LIÉNART: Exc.me Pater, de deposito fidei pure custo­
diendo non agitur, sed de fontibus revelationis. 

Orator: Agam de fontibus revelationis.1 

In schemate de fontibus revelationis, primo, introducitur quaestio 
quae inter bonos theologos 2 potius est de nomine et terminología: nem­
pe veri theologi admittunt tarn Scripturam quam Fraditionem. Unicus 
primarius fons est Deus. Unice agitur de hoc: utrum utendum sit nova 
terminología quae procedit ex saeculo praeterito et multis videtur non 
felix.3 

Latius repetuntur doctrinae iam definitae 4 in Tridentino et in Vati­
cano relate ad Scripturam. 

Non sufficienter tractatur de Traditione eiusque vita in Ecclesia, ñe­
que de mutua relatione inter Scripturam, Magisterium vivum et respon-
dentem sensum supernaturalem fidelium, neque accurate proponuntur 
Traditionis criteria. Et hoc est maximi momenti. Saepius dicitur Ule textus 
Vincentii Lerinensis: « Quod semper, quod ubique, quod ab omnibus », 
et non semper verificantur conditiones. Et quando aliqua sententia vi-

detur aiiquatenus nova, immediate opponitur hoc illis qui vocantur 
« novatoribus »; quando vero iam accuratius hoc inspicitur, non est 
ver urn.6 

Quarto, quoad interpretationem Sacrae Scripturae, post sapientis-
simas normas a Summo Pontífice Pió X I I promulgatas, adduntur expres­
s i o n s quae coarctare videntur legitimam libertatem studii Sacrae Scrip­
turae, praesertim quoad Novum Testamentum, et decidere definitive 
quaestiones quae legitime agitantur 6 inter óptimos interpretes diversarum 
tendentiarum. Et habuimus opportunitatem videndi quod saepe agitur de 
exaggerationibus et, par cite verbo, de veris calumniis.7 

Quoad has difficillimas quaestiones bíblicas candide fatebor: multi 
ex nobis studuimus Sacris Litteris ante splendidam encyclicam Divino 
Afflante Spiritu; postea vero, propter arduos labores apostólicos, ñeque 
tempus ñeque sufficiens opportunitas nobis fuit accuratim attendendi 
ad progressum scientiae biblicae ut prudenter possimus iudicium matu-
rum proferre hac de re. Accusantur multi auctores quos nondum legi-
mus vel vix incepimus legere.8 Nonne periculum magnum est pro Eccle­
sia si praecludatur accessus ad vias sapientiae et doctiores alienentur ab 
ipsa Ecclesia si ipsis responsiones demus omnino coactas ad solutionem 
difíicultatum quae etiam in Novo Testamento inveniuntur? Nonne me­
lius erit breviter recolere sapientissimas normas Pii X I I sanctae me­
moriae et doctos impeliere ad has vias prosequendas, debitis quidem cau-
telis, sed abstinendo a praecisionibus quarum momentum quam plurimi 
ex nobis non satis percipere possumus? 

A doctissimis et piissimis viris, veritati catholicae et Sanctae Sedi 
valde addictis, feria quarta et 'hodie 9 audivimus non deberé sanctam li­
bertatem doctorum veré catholicorum coarctari. Quam vis negare vel dis­
simulare nequeam pericula, videtur omnino sufficiens quod ipsis praevi-
deatur per interventionem magisterii ordinarii, praesertim Summi Pon-
tificis, cum auxilio Pontificiae Commissionis Biblicae, in perfecta con­
cordia cum Sancto Officio. 

Maximi vero momenti videtur ut Concilium praecipiat praeparatio-
nem instructionis magis particularis de studio et expositione scholari et 
populari Sacrae Scripturae in qua securum adiutorium pastorale inve­
nir e possimus 1 0 pro seminariis, pro scholis elementaribus, pro praedica-
tione et catechesi biblica. Ipsi laici attendunt ad periculum fidei, prae­
sertim adolescentium, quod provenit ex Sacrae Scripturae expositione 
quae communiter vulgo fit, et saepius contradicit certis cognitionibus 
scientiae naturalis et historicae. (Absonum esset adhuc disputare utrum 
ce tus quod deglutivit lonam esset veré ce tus vel aliquis piscis 1 1 ) . Talis 
instructio efformari posset sub ductu Commissionis Pontificiae Biblicae 

a Pontificio Instituto Biblico cum adiutorio aliarum scholarum catho-
licarum quae studiis biblicis incumbunt... 1 2 

Ideo haec mihi proponenda videntur: 
1. Schemata de fontibus revelationis ac de fidei deposito pure cu-

stodiendo ita recognoscantur ut brevientur et indoli pastorali huius Con­
cilii aptentur etiam 1 3 ante disceptationem particularem. 

2. Omnino excludantur hae quaestiones, quae legitime inter doctos 
catholicos studiosos Sacrae Scripturae agitantur. 

3 . Concilium praecipiat confectionem adaequatam 1 4 instructionis 
quoad studium et propositionem pastoralem doctrinae Sacrae Scripturae, 
quae instructio promulgetur a Commissione Biblica et praeparetur a Pon­
tificio Instituto Biblico. . . 1 5 Dixi. 

In textu scripto tradito: 1 Quoad reiectionem schematum priorum de doctrina 
fidei haec mihi observanda videntur: nullam irreverentiam sapit erga Summum 
Pontificem reiectio schematum vel petitio revisionis praeviae ita ut funditus reco­
gnoscantur, ut reducantur quaestiones et reformentur a limine, ante discussionem 
particularem, propositio argumentorum, tendentia schematum simulque modus pro-
ponendi. Exemplum habemus in primo Concilio Oecumenico Vaticano in quo pri­
mum schema, propositum Patribus ab ipsis non fuit acceptum, cum admiratione 
sed sine offensione venerabilis Pii IX; postea proposita fuere alia schemata — sex-
decim — ait historiáis investigator. Ex hoc procedendi modo optima processit con-
stitutio. Ideo nullus timor reverentialis debet nos praepedire in deliberatione; unice 
debemus attendere ad gloriam Dei et omnium hominum salutem; sub hoc lumine 
debemus perpendere utilitatem schematis ad finem obtinendum, absque praeiudi-
cio, absque anxietate. 2 deest. 3 scil. de duplici fonte revelationis, quae 
videtur aequivoca eiusque resolutio posset esse damnosa, ex terminologia quam hi­
storia theologiae asserunt non esse valde antiquam nec feliciter inventam. Discussio 
theologica de hac terminologia pacifice transcurrit inter probatos auctores. 4 Late 
repetitur doctrina iam definita. 5 deest. 6 quaestionem quae legitime agita­
to. 7 deest. 8 deest. 9 transacta. 1 0 inveniremus. 1 1 deest. 
1 2 Etiam catechismus efformeto de doctrina christiana nostris temporibus propo­
nenda. 1 3 deest. 1 4 adaequatae. 1 5 4. Si ineptum appareat schema, postu-
lentur schemata ab aliquibus Patribus elaborata et a commissione de fide exami-
nentur. 

\Subsignatus etiam'] Sergius Méndez Arceo, addens: « Melius aliud schema ». 
Animadversiones additae: 
Quum in constitutione dogmática agatur de proponenda infallibiliter doctrina 

revelata, non vero de disciplina quae a competenti auctoritate mutari potest quando 
opportunum videatur, turn meipsum, turn alios patres conciliares anxium reddit de-
fectus claritatis in relatione qua propositum est schema de fontibus revelationis 
discutiendum, admittendum vel reiciendum, ad normam art. 33 Ordinis Concilii, 
prius in genere, postea in specie, seu quoad particularia. 

Credo non esse denuo definienda a nobis, ut dogmata fidei, quae a prioribus 
Conciliis iam fuere definita, v. g., doctrinam revelatam contineri in S. Scriptura et 
sine scripto traditionibus quae ab ipso Christo vel a Spiritu Sancto Apostolis tradi-

tae ad nos usque quasi per manus transmissae sunt, nec alia dogmata iam indubie 
proposita. Sed quando agitur de doctrinis quarum propositio explícita non habetur, 
saltern clare et explicite, in sollemni et infallibili Ecclesiae magisterio, usque adhuc 
forsitan mens schematum de fide est ut huiusmodi clara et explícita propositio habeat 
vim definitionis infallibilis proponentis novum fidei dogma? 

Aliis verbis, proponitur definienda, non quidem existentia traditionis continen-
tis revelationem, quae etiam habetur in Scriptura, sed Scripturam et Traditionem 
esse et vocari deberé duos fontes revelationis, forte adaequate distinctos? 

Similiter, estne a nobis definienda authentia litteraria quatuor Evangeliorum, 
ita ut non solum constet de eorum canonicitate, quae est de fide, sed etiam de facto 
conscriptionis ab iis auctoribus quibus communis sententia ipsa tribuit? Forte dam-
nari debet ut haeretica sententia quae quovis modo et quadam de causa germanam 
veritatem historicam et obiectivam factorum vitae D. N. Iesu Christi denegat vel 
extenuat, prout ab Evangeliis narrantur? 

Similiter interrogan posset de secundi schematis quibusdam enuntiationibus 
quae ultra iam definita procedunt. 

21 

REV.MUS P. D . C H R I S T O P H O R U S B U T L E R 
Praeses Congregationis Anglicae O.S.B. 

Venerabiles Patres Conciliares, et mei Patres in fide, quoniam non 
sum episcopus, sed discipulus episcoporum; sed sum quoque secundum 
quid exegeta, fui exegeta et habeo proprium interesse in re bíblica. E t 
anxietatem praebet mihi tenor schematis typis impressi, cum specto fu­
turas possibilitates in re bíblica; sed habeo alias rationes quare, pro con-
scientia mea, meo humillimo iudicio, assentio eis qui dixerunt schema 
sibi non placeré. Assentio eis qui negaverunt schema corresponderé in-
tentionibus pro Concilio Sanctissimi Pontiflcis nostri feliciter regnantis. 
Quantum intelligo, Pater noster communis et ipsum Concilium vult ali­
quid spei et boni nuntii ad mundum dare; non est intentio huius Conci­
lii (quando non sunt haereses periculosae in sinu Ecclesiae vigentes) non 
est intentio huius Concilii, controversiam ut ita dicam, domesticam inter 
catholicos publici iuris faceré; nec disciplinam domesticam exercere co­
ram universis hominibus adversus aliquos catholicos doctos, quorum et 
nomina et studia ab omnibus, praeter perpaucos, ignorantur. 

Assentio etiam eis qui dicunt quod quaestio de Traditione et Sancta 
Scriptura et de relationibus inter has non bene tractata sit in hoc sche­
mate. Nemo negat doctrinam Tridentinam et Vaticanam, nemo negat 
doctrinam ordinarii Magisterii; sed pro multis e nobis haec pro tem­
pore videntur sufficere, quia quaestio tacta in schemate est quaestio etiam 
nunc disputata inter scholas catholicas, optimae notae, et non est adhuc 

matura, meo humili iudicio et complurimorum aliorum iudicio, ad deci-
dendum in Concilio. 

Similiter, schema tractat de inspiratione et inerrantia; si schema so­
lum vult dicere quod Concilia Tridentinum et Vaticanum, et quod ordi-
narium Magisterium Ecclesiae vult dicere: repetat ergo verba Concilii 
Tridentini, Concilii Vaticani et ordinarii Magisterii, e. g. ex Divino 
Afflante Spiritu. 

Sed schema ulterius progreditur, et invadit campum ubi adhuc vigent 
quaestiones disputatae inter catholicos, et meo quidem iudicio, valde 
periculosum est si quaestiones tales, velut transitorie, decidamus in 
Oecumenico Concilio. Iamvero, dixerunt aliqui — et praetereo, non re­
cito plura argumenta sed submittam secretario generali — sed dixerunt 
complures hodie, quod quamvis schema corrigendum sit, tamen apte ser-
viat quasi fundamentum disceptationis nostrae. Fuit iam bonum funda-
mentum disceptationis per duos iam dies, sed schema non laborat solum 
aliquibus superficialibus spinis quae possint evelli, sed ipsum schema in 
sua ratione, plurimorum nostrorum iudicio, non est apte et convenien-
ter fundatum; et, Patres venerabiles, est omnino gravissimi momenti 
ut in hoc primo schemate doctrinali, Concilium nostrum inveniat ali-
quam quasi unanimitatem in praesentanda doctrina Ecclesiae. Plurimi 
sunt, ut videtur, qui non poterunt dicere Placet schemati ut stat, etiamsi 
aliqua in eo corrigantur. Nonne omnino necessarium est, ut parvus coe-
tus, qui possit repraesentare eos qui vellent probare schema et eos qui 
non possent probare schema, coire et considerare si ex hoc schemate 
una via possit inveniri pro omnibus nobis. Si autem non possit inve-
niri, tunc pro certo, deberet aliud schema praeparari; quia debemus 
hanc quasi unanimitatem omnibus rationibus procurare in hac prima 
quaestione doctrinali Concilii. Dixi. 

Textus scripto traditus: 

Si fas sit, velim proponere vobis ut non immoremur in discussione singulorum 
capitulorum et paragraphorum huius schematis; sed, postquam in genere conside-
raverimus scopum et tenorem eius, consentiamus ut alterum schema praeparetur 
quod posset inscribí de fonte único doctrinae Catholicae Ecclesiae. 

Quaero etenim utrum schema iam typis impressum satis correspondeat inten-
tionibus pro Concilio Pontificis nostri, et intentionibus quas ipsum Concilium debet 
habere. Communis Pater noster, f. r., voluit, ni fallor, ut Concilium daret verbum 
aliquod spei et boni nuntii ad mundum; non est intentio Eius neque est nostra in-
tentio controversiam ut ita dicam domesticam inter catholicos publici iuris faceré; 
nec disciplinam domesticam, rem ordinarium magisterium apprime spectantem, co­
ram universis hominibus exercere adversus aliquos viros doctos quorum et nomina 
et studia ab omnibus praeter perpaucos peritos plane ignorantur et silentur. 



CONGREGATIO GENERALI S XX 109 

Est, verbi gratia, quaestio disputata inter catholicos optimae notae utrum depo­
situm fidei contineatur partim in S. Scrip tura, partim in traditione sine scripto, an 
totum depositum aliquo saltern implicito modo contineatur in ipsa Scrip tura. Haec 
quaestio non potest determinan ex definitionibus summi magisterii iam factis, cum 
magisterium solum dicat depositum contineri et in Scriptura et in traditione sine 
scripto. Controversia adhuc vivida est. Num nos in eo sumus ut secure possimus 
diiudicare hanc rem, máxime cum radones alterutrim allatae non appareant in sche­
mate? Et quid hoc ad necessitates mundi quibus responderé vult Concilium, vult 
Papa noster Ioannes? Sed schema videtur velle intervenire in hac controversia, et 
in sensu permultis theologis parum plácente. Hodierna « colluctatio nostra » non 
est adversus novatores sextodecimi saeculi sed adversus eos qui omnino negant reve­
lationem amoris salvifici Dei in Iesu Christo D. N. factam. 

Similiter, schema tractat de inspiratione et inerrantia S. Scripturae verbis quae 
procedunt ultra ea quae iam definita sunt, et quidem verbis quae possent intelligi 
in sensu quasi alicuius « Docetismi » scripturistici; dum quod indigent homines 
audire ex nobis est quod Scriptura est verbum Dei ab hominibus lingua humana 
conscriptum, verbum inspiratum et verax. Quidquid amplius diceremus in hac 
re iam non esset « ad aedificationem » populorum sed forsan « ad destructionem » 
peritorum catholicorum. Et fieret scandalum intelligentiorum laicorum qui erunt 
omnis aetatis mundi iam illucescentis. 

Praeterea, scientia litteraria et histórica, qualis hodie ad S. Scripturas appli­
cator — et legitime applicatur, cum hae Scripturae sunt documenta historiae hu-
manae quamvis etiam sint libri inspirati a Deo — hac scientia in hac applicatione 
est omnino recens et, ut ita dicam, in incunabulis. Relationes inter hanc scientiam 
et theologiam scholasticam debent studiose et pedetemptim elaboran, quod non 
potest faceré hoc Concilium; non praemature decidí, máxime in sensu qui redderet 
talem scientiam perdifficilem, ne dicam impossibilem, pro peritis catholicis. Est 
autem scientia valde necessaria non solum in apologética sed pro vita spirituali nostra. 

Iamvero, schema, in aliquibus partibus, videtur mihi reddere mentem antimo-
dernisticam. Sed modernistae inter catholicos vix hodie inveniuntur; et si inter aca-
tholicos existunt, hi non obaudient voci Concilii Vaticani. Quod errores fiunt in 
tali scientifica indagatione non negó, errores facti etiam ab exegetis catholicis qui 
sunt plerumque homines profundae fidelitatis et catholicae integritatis et laude 
nostra dignissimi. Nam materia huius scientiae et modus investigandi sunt tales 
ut errores quasi fataliter gignuntur in via ad veritatem. Sed quousque quaestiones 
non sunt maturae, huiusmodi errores multo melius ab aliis exegetis corriguntur et 
per ipsum progressum scientiae quam per frequentem magisterii interventum. Exag-
gerationes autem et audaciae si quae sunt, melius corriguntur per ordinariam disci-
plinam et per ordinarium ecclesiae magisterium quam per extraordinarium magiste­
rium quale est Concilium Oecumenicum. Haec fuit prudens norma Commissionis 
Biblicae recentioribus annis, quae, mea sententia, sustinenda et prosequenda esset 
et non impedienda. 

Et si S. Officium timet ne suae vires non satis sint ad corrigendas audacias, 
liceat nobis reliquis responderé quod nos omnem fiduciam habemus in severitate eius, 
et solum timemus ne nimis severum sit. 

Quippe catholici exegetae et in re biblica periti iamiam prosequuntur « dia-
logum » cum exegetis acatholicis, et vere eximiam operam navant pro fide et tra­
ditione catholica. Si vero acatholicis, in praesentibus circumstantiis in quibus multae 

quaestiones in hac materia non maturae sunt, ansam praebebimus ut putent catho­
licos peritos rem non rationibus intrinsece scientificis, sed unice per dictamen ma­
gisterii solemnis decidere, auctoritas nostrorum peritorum in hac tota materia labe-
factabitur. Scio equidem ex propria experientia conclusiones catholici in re biblica 
de facto negligi posse ab acatholicis, praecise quia supponitur nos sub tali dicta-
mine iacere. Ergo opportunum non est ut tales quaestiones inter ipsos catholicos 
disputatae a magisterio conciliari dirimantur, nisi in casu evidentis necessitatis ad 
salvandam fidem. Non probatur hodie talem casum adesse. 

Nunc vellem, Patres venerabiles, proponere scopum et naturam schematis ali­
cuius quod laetis animis possimus publici iuris faceré — nam quamvis disceptationes 
nostrae sub secreto maneant, tamen conclusiones nostrae publici iuris fient et ab 
omnibus, non solum a theologis, examinabuntur: 

Tale schema debet, meo humili iudicio, esse breve; multo brevius quam schema 
iam typis impressum. Debet esse non negativum et condemnatorium, saltern prima 
intentione, sed positivum, non negans sed potius affirmans. Non debet immorari in 
quaestionibus legitime inter catholicos disputatis seu in nostris domesticis contro-
versiis; sed debet omnes suas vires exercere ut proclamet toti orbi terrarum, qui est 
auditorium nostrum et intente exspectat quid Concilium dicturum sit — procla­
mare nempe unicum fontem nuntii Ecclesiae, nuntii boni, unicum fontem praedi-
cationis et doctrinae ecclesiasticae, esse ilium qui et annuntiat et annuntiatur: sci­
licet, Iesum Christum, Verbum Dei carnem factum, natum ex Maria Virgine, docen-
tem, morientem pro omnibus hominibus, resurgentem, ascendentem, in caelo iam 
regnantem et inde Spiritum suum amoris super homines per Ecclesiam effunden-
tem. Debet clare insistere omnia dogmata catholica et consectaria dogmatum in 
hunc unum fontem qui est Iesus Verbum Dei, ultimo reduci. Si placeret, possetis 
addere generosam laudem exegetarum catholicorum una cum materna monitione ut 
suam operam in lumine fidei prosequantur non sine profunda docilítate respectu 
magisterii et dulcis disciplinae ipsius Matris Ecclesiae. 


